
Tazwert tamatut: 

Tasekla n tmaziɣt tedda-d ɣef ubrid n timawit acḥal d leqrun-aya, tuget n 

wayen i d-snulfan imezwura deg lesnaf n tesrit neɣ n tmedyezt, iruḥ yedda deg  

tatut, ur d-yelḥiq ara ar tizi n wass-a.Tasekla timawit d agerruj n wawal 

ssawaḍen-tt seg yimi ɣer umeẓẓuɣ, yarna yal awal s unamek-is,  Ad yessiweḍ 

izen n wayen i tettidir tmetti deg yiɣeblan neɣ deg lfuruḥ . 

Ma nerra lwelha ɣer tewsit n tmedyezt deg tmetti taqbaylit , ad tt-naf 

tuɣ amkan deg tudert n yal ass , teṭṭef annar wessiɛen deg tudert n wemdan,  

ttawin-tid yergazen d tlawin . tuget n yisental n tmedyezt ɣef wansayen d 

wayen akk yettidir umdan yal ass deg tegnatin yemgaraden . 

Deg ssenf-agi n tewsit ad nebder tameṭṭut acku tufa-tt d abrid i 

wakken ad d-sebgen iḥulfan-is, imi tettawi-d asefru deg yal tagnit ara d-

tmager deg tudert-is. 

Tameṭṭut taqbaylit teṭṭef aḥric d ameqran deg tmedyezt, tettawi-d 

tamedyezt-is ɣef isental yemxalafen am lḥif, ṣṣbar, iḍes n ugdud, zwağ… 

 Asentel i ɣef nexdem tazrawt-nteɣ yerza tamedyezt n tlawin deg temnaḍt 

n Ukeffadu, imi d tiqcicin i nella nebɣa ad nzer d acu id isental i ɣef d-

tettawi tmeṭṭut tamedyezt-is, acku tettawid ɣef waṭas n yisental yemxalafen. 

i wakken ad nessiweḍ ɣer yiswi n leqdic-nteɣ ad nebḍu tazrawt-a ɣef kraḍ 

n yixef-awen igejdanen: 

 ixef amezwaru d tesnarrayt deg-s ad nemmeslay ɣef ufran n usentel, 

timental n ufran n usentel, iswi n tezrawt, tizrawin yemmugen ɣef usentel, 

asteqsi agejdan, turdiwin, tarrayt n tegmert n yisefra, assisen n temnaḍt d 

timsulɣa uɣur id-newwi isefra d uguren id-nemlal deg unadi-nteɣ. 

          Ixef wis sin d tizri, deg-s ad  nemmeslay ɣef tsekla timawit, tamedyezt  n 

tmeṭṭut  taqbaylit, tamedyezt n tmeṭṭut deg temnaḍt n Ukeffadu akk d tewsatin-is 

akk d wadeg n yinnan n tmedyezt n tlawin deg temnaḍt n Ukeffadu. 

ixef wis kraḍ d  tazrawt tasentalant deg-s ad nebder tignatin i deg d-ttawint tlawin 

n temnaḍt n Ukeffadu isefra-nsent , rnu ɣer waya ad neg tazrawt tasentalant i kra 

seg yisefra id negmer ɣer tlawin n temnaḍt n ukeffadu 

 Γer taggara n umahil-agi d tagrayt tamatut. 

 

 

 



 

 

 

 

 

 

 

 

 

 

 

 

Ixef amezwaru : 

iferdisen n tesnarrayt  

Tazwert: 

 Deg ixef-agi amezwaru n yiferdisen n tesnarrayt ad d-nawi awal ɣef 

tarrayin i neseqdec deg umahil-agi seg tazwara armi d taggara. Deg-s ad yili 

usissen n usentel d timental id-aɣ-yeğğan ad nefren asentel-a “tamedyezt n tlawin 

deg temnaḍt n Ukeffadu” d yiswi n tezrawt-nteɣ, syin ɣur-s ad nefk asteqsi 

agejdan i ɣef  tbed tezrawt-a, ad d-nesseḍfer s kra n turdiwin icudden ɣer-s, syin 

ad nessisen tarrayt d wadeg n tegmert n yisefra d timsulɣa i nefren ilmend n 

tezrawt-agi. ɣer taggara ad nesken kra n wuguren id- nemlal iwakken nessaweḍ 

ad d- negmer isefra. 

 

I_1_Asissen n usentel: 

 Asentel n leqdic-nteɣ “tamedyezt n tlawin deg temnaḍt n Ukeffadu” 

Yella deg taɣult n timawit tamensayt. 

 Anda id-yesbadu tasekla Salḥi M.A yenna-d « tasekla, d asnulfu, d 

tazuri, am netta am lmusiqa am taklut. Dacu kan mxalafent tzuriyin-agi, imi 

yal yiwet deg-sent tessexdam allal n usnulfu i tt-yeɛnan kan nettat. Tasekla 

d innaw i ressan ɣef tfulka n wawal. Yezmer ad yili yinaw-agi d tira i yura, 

yezmer ad yili d timenna i yettwanna”.1 

   

I_2_Timental n ufran n usentel : 

 Gar timental i aɣ-yeğğan ad nner lwelha-nteɣ akken ad nefren 

asentel-agi “tamedyezt n tlawin deg temnaḍt n Ukeffadu” gar isental- 

nniḍen d akken tamedyazt n tmeṭṭut d tin yuklalen ad tili tezrawt fell-as imi 

d allal i tesseqdac akken ad d-tessufeɣ iḥulfan-is , rnu ɣer waya yusa-d lḥal 

neqdec yakan ɣef usentel n yicewwiqen deg tsastant deg useggas wis kraḍ 

 
1 SALḤI (M.A), kra n tsura i tɣuri n tsekla, 1. ɣef tsekla d tɣuri, tira, 2015, sb, 12. 

n turagt.  tuget n wayen i cnant tlawin tettruḥu tmedyezt-nni seg yimi ar 

umeẓẓuɣ ur urin ara , dɣa nebɣa ad nesseḥbiber fell-asen i wakken ur 

ttruḥun ara , yarna ad nessiweḍ ad ten-ssufeɣ si temnaḍt akken ad ttisinen 

wiyaḍ . nḥemmel tamedyezt n tlawin iɛejeb-aɣ wamek i tturarent s wawalen 

, maca bdan ttruḥun isefra-agi n tsekla seg wass ɣer wayeḍ , dɣa neɛreḍ ad 

nejmeɛ ayen i mazal di cfawat n temɣarin . 

 

I_3_ Iswi n tezrawt : 

 Iswi n tezrawt-a d- asnerni n tmusni-nteɣ  , akk d tagmert n yisefra n 

temnaḍt n Ukeffadu , i wakken ad yeqqim i yineggura , tasut ad t-teğğ i 

tayeḍ .akken ur ttruḥun ara neɛreḍ ad d- negmer ayen i mazal deg cfawat n 

tlawin rnu ɣer waya nebɣa ad d-nesken anta tignatin  i deg d-ttawint tlawin 

tamedyezt-nsent. 

 

I_4_ Tizrawin yemmugen ɣef usentel : 

 Deg unadi-nteɣ nufa-d kra n tezrawin yemmugen ɣef usentel i d-aɣ-

yerzan : 

✓ Tazrawt n magister Fadila Oulebsir, la poésie féminen kabylie : le 

cas de Messaàd Himi (1892-1997). Deg tezrawt-a tewwi-d awal ɣef 

yiwet n tmedyezt n temnaḍt n At Mlikec ; Messaàd Himi (1892-

1997) aḥric n tezrawt-a yerza tamedyezt timawit n tlawin, tessaweḍ 

ad tesken d akken llan imeskaren d tlawin deg tmedyezt timawit 

taqbaylit. 

✓ Tazrawt n master i xedmen deg tseddawit n Bgayet deg useggas 

2019/2020 s ɣur Hamdad Dyhia d Lagha Eldjida “Urar n lxalatdeg 

temnaḍt n at Σebbas ”,deg tezrawt-a ssawḍent ad awint ayen akk i 

cudden ɣer urar n lxalat deg temnaḍt n At Σebbas : Timeɣriwin  d 

tegnit n umager n tefsut . 

✓ Tazrawt n master i xedmen deg tseddawit n bgayet deg useggas 

2017/2018 s ɣur Acherchour Lydia d Jeddi Warda “ agmer d tesleḍt 

timsentelt n tmedyezt n tlawin n tisulya : Talalit d ṭhara deg tɣiwant 

n Ukeffadu” , deg tezrawt-a ssawḍent i wakken ad afent isental 

yemxalafen deg tmedyezt n lfuruḥ n tlawin . 

✓ Tazrewt n master i xedmen deg tseddawit n Bgayet deg useggas 

2019/2020 s ɣur Kheyyar Nadjet d Ladjaria Nora “Agmer n tmedyezt 

n tlawin deg temnaḍt n At Mɛuc  ”, deg tezrawt-a ssawḍent ad 

seknent tiwsatin n tmedyezt d yisental-is d tegnatin i ten-tid- ttawint.  

✓ Tazrawt n master i xedmen deg tseddawit n Tubiret deg useggas 

2012/2013 s ɣur Djennad Hakima d Mesaoudi Lynda “Tasleḍt 

tasentalant n usentel n tayri deg tmedyezt n tlawin n Taqerbust ” deg 

tezrawt-agi ssawḍent ad meslayent ɣef tmedyezt n tlawin , wwint-d 

ɣef tuget n yisental n tayri am yir zwağ , berru …, meslayent-d ɣef 

iḥulfan akk d lebɣi n tmeṭṭut deg tegnatin n useḍru n tmedyezt n 

tlawin . 

✓ Tazrawt n master i xedmen deg tseddawit n tubiret deg useggas 

2012/2013 s ɣur Tighrin Lamia d Debbal Kahina  “Tamedyezt n 

tmeṭṭut deg temnaḍin n Yiwaquren d At leqṣer ssawḍent ad 

meslayent ɣef tmedyezt n tmeṭṭut deg temnaḍin n Yiwaquren d At 

Leqṣer d tewsatin-is akk d tegnatin-is . 

 

I_5_ Asteqsi agejdan :  

 Akken ad yaweḍ umahil-a ɣer yiswi-s,yewwi-d fell-aɣ ad nenğer 

abrid s kra n isteqsiyen ara nebdu leqdic-nteɣ : 

_ Anida i d-ttawint tlawin n temnaḍt n Ukeffadu tamedyezt-nsent ? 

Asteqsi-a yegla-d s kra n yisteqsiyen inaddayen : 

_ Acu n isental i ɣef d –tettawi tmeṭṭut tamedyezt-is ? 

_ Acu n tegnatin i deg  d-tettawi tamedyezt-ines ? 

I_6_ Turdiwin : 

 I wakken ad naweḍ ɣer tririt i yisteqsiyen-a , nefka-d kra n turdiwin 

ara aɣ-iɛiwnen deg umahil-nteɣ : 

_ Ahat isental i ɣef d-tettawi tmeṭṭut taqbaylit tamedyezt-is qnen ɣer wayen 

tesɛedda di tmetti . 

_ Ahat deg tegnatin n lferḥ d lqerḥ i d-ttawint tlawin tamedyezt-nsent . 

I_7_ Tarrayt n tegmert n yisefra : 

         Deg unadi-agi ɣef tmedyezt n tmeṭṭut taqbaylit nextar yiwet n tarrayt 

i deg tella tufɣa ɣer wennar, dɣa  ilmend n unadi-agi nefren kra n tlawin i 

yettwasnen s tmedyezt deg tudrin yemxalafen deg temnaḍt n Ukeffadu . 

Nerza srid ɣer tlawin-agi maca tagmert n yisefra ɣur-sent mačči d win 

isehlen imi yal yiwet seg-sent acu n teswiɛt i deg testufa akken ad d-

tessefru, ɣef waya nruḥ ɣer yexxamen-nsent azal n snat ar kraḍ n tikal akken 

ad nessiweḍ ad d-nejmeɛ kra seg tmedyezt-nsent , dayen i yeğğan agmer-

agi n yisefra yeṭṭef aṭas n wakud azal n 4 n wayuren . 

Akken ad d-nessiweḍ ad d-negmer isefra ɣer tlawin-agi nesseqdec snat n 

tarrayin : 

Tamezwarut d tarrayt n usekles s wallal n tilifun (asawal ), acku d tarrayt i 

wulmen ṣṣenf-agi n uxeddim deg wennar , nesseqdec ṣṣenf-agi n tarrayt 

akken ad nessishel amahil yarna ad d-nerbeḥ akud . 

Tis snat d tarrayt n tira deg-s nettak-d isteqsiyen i timsulɣa ɣef wayen 

yaɛnan tignatin n tmenna n yal asefru. Nesseqdec ṣṣenf-agi ɣer kra n tlawin 

acku usant-d mgal asekles deg lawan n usbadu d usefruri  n usefru ɣef waya 

nessemres tarrayt n usekles i tuṭṭfa n ṣṣut n tlawin-agi di lawan n tsiwelt n 

usefru , ma d adiwenni akken ad naru asentel agejdan i d-yemmal usefru 

nni . 

Γer taggara nessaweḍ negmer-d azal n 86 n yisefra s ɣur 9 n tlawin , nekkes-

iten-id seg yimi n tatut nefka-asen rruḥ s tira . 

I_8_Assisen n temnaḍt : 

   Akfadu d yiwet n tɣiwant i d-yezgan deg temnaḍt n bgayet , tesɛa 15 n 

tudrin , Tawwunt ,Awrir , Rezzag , Tawrirt ,Tiniri , Tizemmurin , At sɛada, 

Ferḥun , Ziwi , At aɛmara ,Imeɣdasen ,Ilbaten ,Mezwara , At ɛelwan , 

Tigruğa . 

Tilisa-s : 

_ Seg ugafa : taɣiwant n Udekkar . 

_ Seg usamar : taɣiwant n Tifra . 

_ Seg umalu : d adrar n Ukeffadu . 

_ Seg unẓul : d tiɣiwanin n Cemmini , Ssuq ufella akked d Ḍiban. 

I_9_Tafelwit n temsulɣa:  

 

Isem n 

temsulɣa 

Leɛmer-is  Taddart-is Aswir n 

tɣuri 

Amḍan n 

yisefra  

Ttawil n 

ugmer 

Alilat 

Saliha  

      72 Mezwara Ur teɣri ara     20 Akalas  

Idir zahra      65 Tawrirt Ur teɣri ara      10 Akalas  

Hamadou 

kaysa 

      49 Mazwara Aɣerbaz 

amenzu 

       6 Tira 

Goujil 

Naima  

     51 Imeɣdasen Aɣerbaz 

alemmas 

      8 Akalas 

Irid Zahia       69 Awrir Aɣerbaz 

alemmas 

      7 Tira 

Djeddi 

Fadma 

    78 Tawwunt Ur teɣri ar       8 Tira 

Amoura 

Nouara 

     81 Ferḥun Ur teɣri ara       8 Akalas 

Kouk 

Malika 

      52 Tigruğa Ur teɣri ara      11 Tira 

Kerbache 

Tayakout 

      73 Rezzag Ur teɣri ara       8 Tira 

I_10_Timlilit d timsulɣa : 

• Alilat Saliha nerza ɣur-s ass n 14/02/2022 ɣef 9:30 

Nekkenti : Azul fell-am , assa nerza-d ɣur-m i wakken ad aɣ-d-tefkeḍ kra n 

yisefra . 

Nna Saliḥa : Azul fell-awent a yessi . 

Nekkenti : Amek imeqqaren d wacḥal di laɛmer-im ? 

Nna Saliḥa : Isem-iw alilat Saliḥa , laɛmer-iw 72 n yiseggasen . 

Nekkenti : Ad iṭewwel rebbi di laɛmer-im, tzemreḍ ad aɣ-d-tefkeḍ isefra i 

tesneḍ ? 

Nna Saliḥa : yerbaḥ yella wacu isneɣ . 

Nekkenti : Dagla-m isefra-agi neɣ d aḥfaḍ i t-ḥefḍeḍ ar ḥed . 

Nna Saliha : Isefra-agi dayen ilemdeɣ ɣur yemma . 

 

• Idir Zahra nerza ɣur-s ass n 28/02/2022 ɣef 13:30 

Nekkenti : Azul fell-am , nerza-d ɣur-m i wakken ad aɣ-d-tefkeḍkra n 

yiseffra . 

Nekkenti : Amek i meqqaren d wacḥal di laɛmer-im ?  

Nna Zahra : Isem-iw zahra idir  , qqaren-iyi Zahra tewrirt , laɛmer-iw 65 n 

yiseggasen . 

Nekkenti : Ad iṭewwel Rebbi di laɛmer-im , tzemreḍ ad aɣ-d-tefkeḍ isefra i 

tesneḍ ? 

Nna Zahra : yarbeḥ yella wacu isneɣ . 

Nekkenti : D aglam isefra-agi neɣ d aḥfaḍi i t-ḥefḍeḍ ɣer ḥed ?  

Nna Zahra : Isefra-agi d ayen i d-lemdeɣ ɣer imezwura , nekk d aɛiwed i 

ten-t-id-ttɛawadeɣ. 

• Hamadou Kaysa nerza ɣur-s ass n 04/03/2022 ɣef 14:00 

Nekkenti : Azul fell-am , ass-a nerza-d ɣur-m i wakken ad neṭleb deg-m ma 

yella tesneḍ kra n yisefra ?  

Nna Kaysa : Azul fell-awent a yessi . 

Nekkenti : Maɛna di tazwara ad aɣ-d –tefkeḍ isem-im d wacḥal di laɛmer-

im ? 

Nna kaysa : Isem-iw kaysa Hamadou ,laɛmer-iw 49 n yiseggasen . 

Nekkenti : Ad iṭewwel rebbi di laɛmer-im, t-zemreḍ ad aɣ-d-tefkeḍ kra n 

yisefra . 

Nna kaysa : ih yella wacu isneɣ ,ma ɣas d wid n tmeɣriwin (lḥenni acekker 

n yesli …) . 

Nna kaysa : Γas nettnadi daɣen ɣef wanecta , neɛɛawed nesteqsa-t ma yella 

d aglam neɣ d aḥfaḍ i t-ḥefḍeḍ ɣer wiyaḍ?  

Nna kaysa : Ala maci d agla-w , d ayen i lemdeɣ ɣer wiyaḍ ɛejben-iyi 

ḥefḍeɣ-ten . 

 

• Naima Goujil  nerza ɣur-s ass n 11/03/2022 ɣef 10:45 

Nekkenti : Azul fell-am . 

Nna naima :Lɛeslama-nwent a yessi . 

Nekkenti : Llah iselmek , tzemreḍ ad aɣ-d-tefkeḍ isem-im d wacḥal di 

laɛmer-im . 

Nna Naima : Isem-iw Naima Goujil , qaren-iyi Naima at ubujil , laɛmer-iw 

51 n yiseggasen . 

Nekkenti : Nerza-d ɣur-m ma tzemreḍ ad aɣ-d- tefkeḍ kra n yisefra.  

Nna Naima :Aken-tid -fkeɣ wid xedmeɣ nekki . 

Nekkenti : Tanmirt-im a nanna . 

• Irid Zahia  nerza ɣur-s ass n 17/03/2022 ɣef 10:30 

Nekkenti : Azul fell-am a nanna , ass-a nerza-d ɣur-m i wakken ad neṭleb 

deg-m ma yella tesneḍ kra n yisefra ? 

Nna Zahia : Azul fell-awent a yessi . 

Nekkenti : Di tazwara ad aɣ-d-tefkeḍ isem-im d wacḥal di laɛmer-im  

Nna Zahia : Isem-iw Irid Zahia , laɛmer-iw 69 n yiseggasen  

Nekkenti : Ad iṭewwel rebbi di laɛmer-im , Nesteqsa-t ma tzemreḍ ad aɣ-d-

tefkeḍ kra n yisefra . 

Nna Zahia : Awent-id-fkeɣ , maɛna s tira . 

 

• Djeddi fadma nerza ɣur-s ass n 25/03/2022 ɣef 13:35  

Nekkenti : Azul fell-am a nanna , ass-a nerza-d ɣur-m i wakken ad neṭleb 

deg-m ma yella tesneḍ isefra ? 

Nna faḍma :Azul fell-awent a yessi . 

Nekkenti : Di tazwara ad aɣ-d-tefkeḍ isem-im d wacḥal di laɛmer-im ? 

Nna Faḍma : Isem-iw Djeddi fadma , laɛmer-iw 78 n yiseggasen . 

Nekkenti : Ad iṭewwel rebbi di laɛmer-im , Nesseqsa-t ma yella tezmer ad 

aɣ-d-tefkeḍ kra n yisefra ? 

Nna Faḍma : yella wacu i sneɣ. 

Nekkenti :Isefra-igi d aglam neɣ d aḥfaḍ i tent-ḥefḍeḍ ɣer ḥed . 

Nna faḍma : Isefra-agi d agla-w dayen i d-sɛeddeɣ deg tudert-iw, maɛna d 

aru ara tent-arumt. 

 

• Amoura nouara nerza ɣur-s ass n 01/04/2022 ɣef 14:38 

Nekkenti : Azul fell-am a nanna , assa nerza-d  ɣur-m i  wakken ad neṭleb 

deg-m ma yella tesneḍ isefra ? 

Nna nwara : Azul fell-awent a yessi . 

Nekkenti : Di tazwara ad aɣ-d-tefkeḍ isem-im d wacḥal di laɛmer-im . 

Nna nwara : isem-iw amoura nouara , laɛmer-iw 81 n yiseggasen . 

Nekkenti : ad iṭewwel rebbi di laɛmer-im , nesteqsa-t ma yella tzemreḍ ad 

aɣ-d-tefkeḍ kra n yisefra ?  

Nna nwara : Ih yella wacu isneɣ, maɛna d isefra n ṭṭrad . 

Nekkenti : Γas ula d widak nuḥwağ-iten , d aglam neɣ d  aḥfaḍ i tent ḥefḍeḍ 

ɣer ḥed . 

Nna nwara : Ala isefra-agi d agla-w acku deg ṭṭrad-nni i yemmut wergaz-

iw . 

 

• Kuk Malika nerza ɣur-s ass n 15/04/2022 ɣef 13:30  

Nekkenti : Azul fell-am a nanna , ass-a nerza-d ɣur-m i wakken ad neṭleb 

deg-m ma tesneḍ kra n yisefra ? 

Nna Malika : Azul fell-awent a yessi . 

Nekkenti : Maɛna di tazwara ad aɣ-d-tefkeḍ isem-im d wacḥal di laɛmer-im 

? 

Nna Malika : Isem-iw Mlika kouk , laɛmer-iw 52 n yiseggasen . 

Nekkenti : Ad iṭewwel rebbi di laɛmer-im , t-zemreḍ ad aɣ-d-tefkeḍ kra n 

yisefra . 

Nna Malika : Sneɣ wid n lmeyet yarna d aḥfaḍ i ten-ḥefḍeɣ ɣer wiyaḍ . 

Nekkenti : Nettnadi daɣen ɣef wanect-nni , tanmirt-im. 

 

• Kerbac Tayakout nerza ɣur-s ass n 29/04/2022 ɣef 16:00 

Nekkenti : Azul fell-am a nanna , ass-a nerza-d ɣur-m i wakken ad neṭleb 

deg-m kra n yisefra ? 

Nna Tayaqut : Azul fell-awent a yessi . 

Nekkenti : Di tazwara ad aɣ-d-tefkeḍ isem-im d wacḥal di laɛmer-im . 

Nna Tayaqut : Isem-iw Kerbache Tayakout , laɛmer-iw 73 n yiseggasen . 

Nekkenti : Ad iṭewwel rebbi di laɛmer-im , nesteqsa-t ma yella tzemreḍ ad 

aɣ -d-tefkeḍ kra n yisefra . 

Nna Tayaqut : Sneɣ kra nyisefra n ṭṭrad akk d wid n lmeyyet , maɛna d tira 

ara tent-arumt. 

Nekkenti : Yarbeḥ a nanna maci d aɣbel . 

 

I_11_Uguren i d-nemlal deg unadi-nteɣ :  

    Ulac tazrawt ur nesɛi ara uguren , imi deg ubrid n unadi-nteɣ nemlal-d kra 

n wuguren , gar-asen ad nebder :  

✓ Kra n temɣarin kukrant asekles s wallal n usawal (tilifun ) , acku ugadent 

irgazen-nsent , d anect-a i aɣ-yeğğan ad d-nɛeddi ɣer tarrayt n tira i d-aɣ-

iɛetben . 

✓ Llant kra n tlawin ttkukrunt ad aɣ-d-fkent ismawen-nsent . 

✓ Llant tiyyaḍ mi ara d-bdunt asefru , tettunt ɣef waya ttağğant-id d azgen . 

✓ Ugur n cfawat imi aṭas n yisefra i sent-iɛerqen , ur cfint ara fell-asent . 

✓ Neqsed-d kra n yidlisen akk d tezrawin , maca timkerḍit-nneɣ d tin ixuṣṣen 

nezzah . 

Tazwert :  

     Deg yixef-agi wis sin ad nemmeslay ɣef tsekla timawit s umata , syin ɣur-s ad 

nemmeslay ɣef tmedyezt n  tmeṭṭut taqbaylit d tewsatin-is d imukan anda i ten-

tid-ttawint ladɣa tid i d-yufraren deg temnaḍt n Ukeffadu . 

II_1_Tasekla timawit :    

 Tasekla timawit taqburt d tin yedren s cfawat n yimezwura neɣ s ubrid n timawit, 

tasuta tettağğa-tt i tayeḍ tettruḥu seg yimi ar umeẓẓuɣ , yessaxdam-it wemdan i 

wakken ad yessenfali iḥulfan-is d tiktiwin-is . Tasekla timawit d allal n uḥraz d 

useḥbiber ɣef umezruy n yal timetti ladɣa timetti taqbaylit, di tuget timawit 

yettunefk-as wazal d ameqran imi d nettat i d lsas i ɣef tebna tira deg tizi n wass-

a S umata tasekla timawit d agerruj n yimnadiyen d yimusnawen , acku aṭas seg-

sen i yxedmen tizrawin akken ad snarnin ṣṣenf-agi n tsekla ladɣa tin icudden ɣer 

tsekla taqbaylit taqburt . 

Kra  n tbadutin i d-fkan yimnadiyen n tsekla timawit :  

Ad d-nebder tabadut n C.LACUST .Dujardin : “ tasekla timawit d agraw n 

tenfaliyin ur nettwaru , i d-yettwannan s ɣur yiwen n umdan innan-a s wazal-nsen, 

ama deg talɣa neɣ deg unamek d wid i d-yellan i wakken ad tettuɛawed , ad 

tettusaweḍ seg wa ɣer wa deg tmetti taqbaylit”.2 

 
2 C.Lacuste Dujardin ibder-it-id Abed 

Yenna-d daɣen IMAREZEN deg wawal-is : “Tasekla timawit akken ma tella 

tettruḥu seg yimi ar umeẓẓuɣ, d ay-agi i tt-yeğğan tezger idurar d yisafen , ussan 

d yiseggasen akken ad taweḍ seg lğil ɣer  wayeḍ .”3 

Seg awal-agi iban-d d akken tamedyezt tella-d zik s timawit kan , seg yimi ɣer 

umeẓẓuɣ yerna ur d-tewwiḍ ara deg zzman-nni kan almi iɛeddan fell-as wussan d 

yiseggasen . 

Daɣen ad d- naf tameṭṭut d nettat i d-yufraren deg timawit acku ur teɣri ara , ɣef 

aya ur tettaru ara .s yisefra-ines d tmuɣli-nni talqayant , tẓemmi-d ayen akken i 

zedɣen allaɣ-is , tessenfalay-iten-id s tmedyezt  neɣ s ucewwiq , s yes-sen i 

tezzuzun mmi-s , syes-sen i d-tessebgan ayen i d-yezzin i tudert-is . 

 

II_2_Tamedyezt n tmeṭṭut taqbaylit: 

Tamedyezt n tmeṭṭut taqbaylit seg zzman aqbur tesɛa azal deg yal 

tamsalt, deg yal aḥric,teḥrez nnif-is, lḥerma d wansayen-nni i ɣef i d-

tetturebba deg cfawat n wallaɣ-is anda i tettkel ɣef lbaḍna-nni izedɣen 

ul-is,tin-a i d tessufuɣ s usefru n yimi; imi ur teɣri ara akken ad taru, 

ɣas akken ad tt-id- naf tesselmad i warraw-is tutlayt n lejdud, dɣa ɣef 

waya ad d-naf belli tayemmat tettwaḥsab d aɣerbaz amenzu n ulmad,  

seg-s i yezmer ugrud ad iḥemmel tutlayt-is, ad yissin ansayen d yidles 

n tmeslayt-is . 

Tamedyezt-a simmal yettɛedday fell-as zzman, deg yisental 

yemxalafen tetteksiten-id seg tudert n yal-as ama d lferḥ neɣ d lqerḥ, 

 
 
 
 (s) ; AMIR (o), : Later n tsekla timawit « kra n yinzan » deg tmedyezt n meɛtub lwennas.(PDF) (2017-2018), 
disponible sur : http://hd1.handle.net/123456789/12792, page consulter 11 mai 2020.p 16. 
3 IMARAZEN (M), Timɛayin n laqbayel, éd, HCA ,Alger, 2006_2007 . p6. 

http://hd1.handle.net/123456789/12792

dayen tedder d wayen tjerreb, neɣ ttilind d iḥulfan neɣ d uguren i d 

tettmager deg ubrid-is, tettawi-d s lferḥ mi ara d ilal llufan, ladɣa ma 

yella d aqcic . 

II_3_Tamedyezt n tmeṭṭut deg temnaḍt n Ukeffadu: 

 Tameṭṭut taqbaylit deg temnaḍt n Ukeffadu ad tt-naf tcud ɣer 

tmedyezt, isefra i d-tettawi ugten deg yisental, tettawi-d ɣef lferḥ d lqerḥ 

am wakken i d-tettawi ɣef wayen tesɛeda deg tudert-is n yal ass labeɛda 

ayen i cuden ɣer tudert-is n zik d wayen telmed ɣer lejdud-is. 

Seg wammud n yisefra i d-negmer deg wayen i d-nnant timsulɣa nessaweḍ 

ad nini tameṭṭut n ukeffadu d tigejdit i ɣef tbed timawit acku teṭṭef amkan-

is deg tmetti, tesɣer-it lmeḥna d wurfan i yɛeddan fell-as ama tamuḥqranit 

n tmetti neɣ tin n yimawlan. Deg temnaḍt-agi kra n tlawin lemdent 

tamedyezt, kra-nniḍen rran-tt d asnulfu ɣer wayen lemdent, imi timsal i 

sɛedant deg tudert mačči dayen ara d bedren-t s wudem usrid dayen yeğğan 

imeslayen n usnulfu ttasen-d seg yiḥulfan-nsent. 

  

II_4_Tiwsatin n tmedyezt n tmeṭṭut deg temnaḍt n 

Ukeffadu: 

 Tamedyezt timawit taqbaylit d tin yesɛan aṭas n tewsatin, tuget n 

tewsatin n tmetti taqbaylit yemxalaf useqdec-nsent, yal yiwet amek i asen-

t-yessawal, skanayent-d laɛwayed d wansayen n yal yiwen . 

Deg yixef-a ad neɛreḍ ad d-nemmeslay ɣef tiwsatin n tmedyezt taqbaylit 

deg temnaḍt n Ukeffadu :   

1_ Azuzen :  

 D tamedyezt i d- tettawi tmeṭṭut neɣ tayemmat tettili s ṣṣut ḥninen i 

wakken ad yessusem neɣ ad yeṭṭes mmi-s , tettak tagnit i yiman-is  akken 

ad tecnu, amkan anda i d-tettawi cna-agi ad tid naf zdat ndduḥ neɣ tettawi 

tettara deg texxamt ɣer tayeḍ akken i d-yenna SALḤi .M.A : “ D cnawi n 

usgan n llufan , isefra n taggayin-a sɛan isem-awen nniḍen am uhuzzu , 

asḥullu , adewwaḥ .”4 , akken daɣen i d-yenna DJELLAOUI (2007.13) : 

“Azuzen n tmedyezt id tettawi tyemmat s tjinatin d cnawi ḥninen mi ara 

tebɣu ad tesgen llufan-is ”.5 

2_Aserqes :  

 D tamedyezt i yettwacnan ger tyemmat d mmi-s neɣ ger tmeṭṭut d 

llufan mi ara tebɣu ad tessedhu neɣ mi ara d-yekker seg yiḍes akken ad 

yaki. deg tmedyezt-a tameṭṭut tettaf tagnit akken ad d-tini iḥulfan-is , 

DJELLAOUI yessegza-d amek i d yella userqes yenna-d : “ Tayemmat mi 

ara tesserqes llufan-is tettaṭaf-it ger yifassen-is tesengiz-it ar igenni , 

tesrusu-t-id ɣef tqejjarin-is s ufella n tgecrar-is .”6 

3_Acewwiq : 

 D tawsit n tmedyezt tamensayt yettwasnen ugar deg tmetti taqbaylit. 

acewwiq ttawint-id tlawin iman-nsent , neɣ d irgazen s ṣṣut-nsen mebla 

allalen n uẓawan , d acu kan yella lxilaf ger-asen deg wayen yerzan isental, 

d wakud d wadeg , tameṭṭut tettawi-tid mi ara txeddem lecɣal ama deg 

tfellaḥt neɣ deg ujmaɛ n tgella ama deg uxxam neɣ deg berra. Di tbadut i 

d-yefka DJELLAOUI ɣef ucewwiq yenna-d : “acewwiq d yiwet n tewsit 

ger tewsatin n tmedyezt tamensayt ,yusa-d yisem-agi seg umyag 

“cewweq”, i yesɛan anamek n cna s ṣṣut ɛlayen yessakayen , acewwiq 

 
4 SALHI (M) (A), Etudes de la littérature kabyle, Ed,ENAG ,Alger.2011. 
5 DJELLAOUI (M).op,cit.p13 tiwsatin timensayin n tmedyezt taqbaylit » HCH,2007. 
6 Ibid. p22 

yettawi-tid umdan , neɣ tarbaɛt n yimdanen s usexdem n ṣṣut-nsen mebɣir 

allalen wiyaḍ n lmusiqa.” 7 

 

4_Tibuɣarin :  

 Asbuɣar d tamedyezt yettwacnan deg tegnatin yecban lferḥ , ttawin-

t-id tlawin s ṣṣut ɛlayen mebla allalen n uẓawan . 

Akken i d-yenna SALHI.M.A : “Asbuɣer d tamedyezt i d-ttawin iqeffafen 

mi ara d awin tislit ɣer uxxam n urgaz-is neɣ mi ara as-tteqnent lḥenni i 

teslit , cna-agi tawin-t-id s ttawil n wurar neɣ n win n cna , maca deg lawan-

agi i deg nettidir yufrar-d s tewsit n ucekker .”8 

5_Azenzi n lḥenni :  

 D tawsit n tmedyezt tamensayt i yeqnen ɣer tegnit n lferḥ , azenzi n 

lḥenni yebna ɣef yisefra i d-ttawint tlawin mi ara mlilent way-gar-asent zdat 

n tqedduḥt n lḥenni , SALHI.M.A yenna-d ɣef tewsit-a : “d tawsit n 

tmedyezt s uẓawan i cudden srid ɣer ccna n tmeɣriwin, yetilin ger twaculin 

ama deg tlalit n llufan neɣ deg zzwağ”.9 

6_Tamedyezt n umɛezber :  

 D ṣṣenf n tmedyezt i deg yettili umjadel ger sin n yimedyazen neɣ 

sin n yigrawen akken i d -yenna SALHI.M.A ( 2007.79) : “Amɛezber neɣ 

amɛezzer d ambaddal n wawal s tmedyezt tusridt neɣ yettwacnan ger urgaz 

d tmeṭṭut , tislit d temɣart , sin n imedyazen , snat n tejmaɛin (axxam n yesli 

d teslit ) yettuɣal tikwal d amennuɣ s tidet ger sin ur nettemsefham  

 ara ”10 yenna-d d aɣen MAHFOUFI .M : “Amɛezber d cna yettili-d ger 

teslatin d temɣarin-nsent .”11 

 
7 DJELLAOUI(M), opcit, 41 
8 SALHI (M.A), poésie traditionnelle féminin de kabyle, Ed,ENAG, in 2011, Alger.p09. 
9 SALHI(M.A), « poésie traditionnelle féminine de kabylie »,éd,ENAG 2011,p09. 
10 SALHI(M.A), 2007,p79. 
11 MAHFOUFI(M).chant de femme en kabyle « la jout chanté opposant des brus et les belles mére » CNRPAH, 
p149.  

7_Adekker :  

 Ṣṣenf-agi n tmedyezt yufrar-d s waṭas ger leṣnaf-nniḍen , ttawin-t-id 

tlawin akked yirgazen deg tegnatin yemxalafen . am tegnit n lmut .yenna-d 

BOUAMARA.K : “ D isefra meẓẓiyen arzan tasreḍt ttwacnan deg uxxam 

n lmeyet .”12 

Ynna-d daɣen MEHFOUFI (2006.185) : “D aẓawan n tesreḍt yeskanay-d 

s udem amatu ( adekker ) , tesɛa aṭas n tewsatin , yekka-d seg taɛrabt 

(dikr)”13 . 

 

II_5_Adeg n yinnan n tmedyezt n tlawin deg 

temnaḍt n Ukeffadu :  

  Tamedyezt n tmeṭṭut temgarad ɣef  tin i d-ttawin yergazen ,ladɣa deg 

wadeg n n yinnan acku irgazen sefrayen anda ufan tagnit am tejmeɛt neɣ 

deg lexlawi …, maca tameṭṭut qlil wanda ara d-ttafeḍ-tt tettcewwiq neɣ 

tessefray acku seg zik i tt -tesgugem tmetti , taɣect-is d lɛib ma yesla-as 

urgaz d ayen i tt-yeğğan tessufuɣ-d iḥulfan-is d yiɣeblan-is anda ur llin ara 

irgazen . 

 Deg wawal n timsulɣa i nesseqsa ɣef yimukan i deg d-tettawi tmeṭṭut 

tamedyezt-is ladɣa tameṭṭut n zik , ufraren-d ukuẓ  n yimukan: 

 

 

 

 
12 BOUAMARA(K), SI Lbacir Amellah (1861_1930), in poéte chanteur célébre de kabylie,Ed,TALANTIKIT in 
2004,Bejaia. 
13 MEHFOUFI(M), « op, cit p185 « c’est la musique religieuse, désignée de façon général (adekker), comport 
plusieure genres, le mot adekker est la forme kabylisée du mot arabe dikr ». 

       1_Axxam : 

 D adeg agejdan i deg t-jemmeɛ tmeṭṭut lḥerma-ines d lesrar-is,  

d amkan i deg tesɛedday tuget n lwaqt-is deg-s daɣen i tettaf tagnit 

akken ad tessefru , ladɣa mi ara ffɣen akk iɛeggalen n uxxam ɣer 

lecɣal-nsen dɣa nettat tettfaras tagnit ad d-tessiwel tamedyezt-is 

yeccuren d iḥulfan uffiren deg tnefsit-is  

2_Tala : 

 Damkan ttruḥunt ɣur-s tlawin akken ad frunt lecɣal-nsent am 

usired n yiceṭiḍen neɣ n taḍuṭ neɣ ad agment aman , ttnejmaɛent 

akken ad ksent lxiq ɣef ulawen-nsent . 

3_Urar : 

 D ansay icud ɣer tegnatin n lferḥ , yettili-d deg tmeɣriwin n 

zwağ neɣ n ṭhara … , deg-s tameṭṭut tettaf iman-is aṭas tettekes lxiq 

ɣef wul-is , tettawi-d isefra yeččuren d iḥulfan akken d aɣen i d-

tessefray izlan ɣef bab n tmeɣra . 

4_Lemqam :  

 Timetti taqbaylit tettamen aṭas ɣef lecyax d lawliya s yis-sen i 

tesseğhad assaɣ n liman d uxellaq n ddunit , dɣa di tuget n tegnatin 

n lferḥ i tettmagar tmeṭṭut taqbaylit am tɛacurt , lmulud , lɛid tettfaras 

tagnit anda i d-tettẓuru lemqamat , teṭṭalab ayen i tt-ixuṣṣen ama d 

zwağ , dderya , zher… , akken d aɣen i d-tettawi isefra i cudden ɣer 

tdeyyanit am lecyax d lawliya d lanbiya d ṣṣaḥaba , deg-sen ttɛennint 

ad asen-t-id-yerzeq s lbaraka . 

Tagrayt : 

  Γer taggara n ixef-agi nessaweḍ ad d-nawi awal ɣef tmedyezt 

taqbaylit s umata akken daɣen i d-nemmeslay ɣef tmedyezt n tmeṭṭut 

n Ukeffadu , deg-s daɣen  neɛreḍ ad d-nebder tiwsatin d wadeg n 

yinnan yemgaraden i tuɣ tmedyezt n tmeṭṭut s yis-sent i tessifsus ɣef 

yiḥulfan d yiɣeblan n tudert-is .

Tazwert: 

 Deg tazwara n yixef-a ad d-tili tabadut n usentel syin ad neg tazrawt 

tasentalant d usufeɣ n yisental yemxalafen deg wammud id-negmer deg 

temnadt n ukeffadu sumata deg yixef-a wis kraḍ ad yili usuffeɣ n usentel 

agejdan n yal asefru. 

III_1_Tabadut n usentel : 

 Ger wid id yefkan tabadut n usentel ad d-nebder BOUNFOUR.A:  

“asentel yeslalay-d ileqiden id-yetbanen gar-asen, alqid d tayunt tamezyant 

akk timinegt, tettwellih ɣer usentel mebla yes tettili d awal kan yeqqen ɣer 

tɣawsa neɣ ɣer tmiḍrant.”14 

BOUAMARA.K yenna-d : “ nesseqdec aṭas n yileqqiden i wakken ad d-

naf isental yemgaraden.”15 

Salhi.M.A: “ d tesleḍt tasentalant , awal asentel immal-d takti ( am tayri, 

am yinig, am ttar, am tmettant…) i ɣef d-yewwi uḍris .yettban-d usentel n 

uḍris ama deg uẓeṭṭa n wawalen (awalen mqaraben deg unamek ) ama deg 

uẓeṭṭa anamkan ( tifyar d tugniwin n uɣanib mqaraben deg unamek ), 

asentel akken i t-iwala  Bachelard, d tasleḍt n uzeṭṭa n tikta akk d talɣiwin 

d ubeddel n uẓeṭṭa-agi deg wayen yura umaru, yettwali-t daɣen d tasleḍt n 

wassaɣen gar uẓeṭṭa n tikta d usugen n umaru ”16 

 

 

 

 

 

 
14 BOUNFOUR(A), Introduction a la poésie bérbére, éd poéters, louvain,1999, p47,  « un théme en gendre des 
motifs ou se manifeste a travers eux, le motif et la plus petite unité superieur. L’est (…) évoque ou présuppose 
le théme sans laquelle il n’est qu’un r éférent à un ojet ou un concept ». 
15 BOUAMARA(K), Si Lbacir amellah (1861_1930) un poéte célébre de kabylie, éd TALANTIKIT, Béjaia, 2004, 
p105 « on utilise des motifs différents pour traiter en quelque sorte un méme théme générale un théme de 
prédilection. » 
16 SALHI(M.A), (2017),Asegzawal ameẓẓyann tsekla, petit dictionnairede littérature, éd l’odyssé, paris.p37-38 

III_2_Tignatin n tmedyezt n lfuruḥ deg temnadt n 

ukeffadu: 

III_2_1_ tamedyezt n lfuruḥ 

1_talalit n lufan: 

  Talalit n llufan d tagnit i tettrağu twacult ama d imawlan n urgaz ama 

d imawlan n tmeṭṭut, llufan d axalaf n uxxam dayen i yessimɣuren tawacult, 

am wakken i d- qqaren win ur nesɛi dderya maḥqur, d anecta i yeğğan 

timetti taqbaylit tamensayt tettak azal s waṭas i talalit n llufan. 

Ass n talalit xedmen wat wexxam imensi din ara ččen imawlan n nnafsa d 

imawlan n wergaz-is, tawacult tessaram ad yili llufan-is d amerbuḥ teqqar 

deg wawal-is: 

Ad k-yeğğ rebbi d asalas 

D ixef n udrum 

Γur-k ad sendent tullas 

Ad tas lɛid tameqrant 

taɣribt ad terzuḍ fell-as17 

 

• Asefru-agi ttawint-id wat wexxam ɣef ass n tlalit ddaɛun-as i lufan-

nni s dduɛa n lxir. 

 

a_ talalit n uqcic: 

 Talalit n uqcic tesɛa azal meqren ɣer leqbayel, imi d netta i yettawin 

isem n bab-as i wakken ur inegger ara d netta ara i ɛemren axxam. Asma 

ara d-ilal uqcic ifreḥ uxxam, ferḥen ula d isulas-is, tayemmat tettqabal 

talalit n uqcic s lferḥ meqren, lferḥ-is ur yesɛi ara tamtilt dɣa taqqar deg 

wawal-is: 

 
17 DJEDDI  (F), 78 n yiseggasen , Tawrirt . 

Ilul weqcic deg lḥara 

Ad t-nrebbi s ṣeḥḥa d-lehna 

Leɛquba ar lextana 

Yefreḥ wul yezla akraren 

Lejnan yegger ixxamen 

Ass-ayi ilul weqcic 

Win yeṭfen deg rebbi yiwen. 

 

• Asefru-agi ttawint asma ara d-ilal weqcic ferḥen yes wat wexxam 

ssaramen-as teɣzi n leɛmer. 

b_ talalit n teqcict: 

 Talalit n teqcict di twacult, d tin ur i tteffeɣ leḥzen ugar n wussan, 

tettrusu-d tsusmi ɣef lḥara, ulac lbarud ulac tiɣratin, ur ferḥen ara yes at 

wexxam mgal talalit n weqcic i ttrajun s lferḥ meqren maca tayemmat 

teqqar-as: 

A yelli ferḥeɣ yiss-m 

D rebbi i kem id-yefkan 

Ixir kemmini 

Wala i rebbi yexlan 

 

• Asefru-agi ttawint ɣef tlalit n teqcict, ɣas at wexam ḥeznen maca 

tayemmat tefreḥ yes teqqar menyif sɛiɣ-kem kemmi wala ur sɛiɣ ara 

akeyya. 

c_ Ass lğemɛa: 

 Tamɣart tettekes ticurka i llufan i wakken ad irebbi tikesmatin mačči 

kan s umecaḥ n tanyirt tessexdam ula d anaxluḍ n wanfalen ssker, lemleḥ, 

lqahwa lemri…, aya-gi xedment s waṭas ass lğemɛa ad yejmaɛ tikesmatin, 

ama i weqcic ama i teqcict teqqar-as: 

 

• Kkes-aɣ-ak tucerka s lemleḥ 

Awal-ik ad imellaḥ 

Zzin-ik ad iberraḥ 

 

• Kkes-aɣ-am tucerka s lemri 

Win i kem yezran akem imenni 

Am weɛrab am uqbayli 

 

• Asefru-agi ttawint-id yal mi ara ksen tucerka i llufan saramen-as ad 

irebbi tikesmatin awal-is ad imelleḥ. 

d_Timnifrit (nnafsa): 

 Tameṭṭut yerban qqaren-as “nnafsa” ussan n nnafsa tekken 

rebɛin yum deg-sen nnafsa ur tettefeɣ ara ar berra n wuxxam-is d 

ussan n ustaɛfu, tlehu-d kan d yiman-is akk d mmi-s neɣ d yelli-is, 

ttawin-d awal ɣef nnafsa: 

A nnafsa a tiɣedwit 

Ajgu yeṭfen tigejdit 

Usiɣ-d seɛdeɣ-am aqcic 

A nnafsa a tanina 

Ajgu yeṭfen takana 

Id yesfarḥen akk luma 

Yefreḥ wul yezla ikerri 

Lejnan yegger-d imelwi 

Wali kan a lḥend a rebbi 

Win yeṭfen deg rebbi ur iɣlli 

 

• Asefru-agi ttawint-id ɣef nnafsa ferḥen-as sɛeyden-as mmi-s 

e_Ṭhara:  

 Aqcic deg tmetti taqbaylit mi ara yaweḍ ukuz neɣ semmus n 

yiseggasen xedmen-as lextana, deg-s yettili-d wurar d tuqna n 

lḥenni, di lweqt-nni n tuqna n lḥenni ttawint tlawin kra n yisefra d 

ccnawi n tbuɣarin yedduklen d uslewlew, maca sumata tilawin 

ttawint isefra di tegnit-nni i deg ara yeḍhar uqcic. 

Amedya seg wammud: 

Nusa-d ɣer ṭhara 

Ass-agi d ass-is 

Ferḥen leḥbab-is 

D yimawlan-is 

Ad nedɛu i rebbi 

Laɛquba ar zwağ-is 

 

• Asefru-agi ttawint-id ɣef umṭehher ferḥen yes ileḥqed ar lextana 

ssaramen ad ḥedren i tmeɣra n zwağ-is. 

 

2_Tameɣra n zwağ: 

 Akeffadu seg zik-nni ar tura xedmen tameɣra deg tlata n 

wussan ass amenzu d asisti n yirden d lefttil n seksu, ass wis sin d 

azenzi n lḥenni, ass wis kraḍ tiwin n teslit, tameɣra n zwağ d tagnit 

n lfuruḥ yettili-d deg-s wurar n tlawin, zik timeɣriwin n zwağ 

xedmen-tent kan deg ass lexmis akk d lğemɛa neɣ ass letnayen, acku 

ɣer leqbayel d wigi kan id ussan i yesɛan lbaraka, imi zik timetti-

nneɣ d tin icudden s waṭas ɣer temsalt n ddin. 

a_Asisti n yirden d leftil n seksu: 

 Ass amenzu n tmeɣra tilawin n temnaḍt-a ad fernent irden ad 

tawint ar ṭaḥuna ad t-id-ẓḍent, syin ɣur-s ad awint iɣerbalen i 

wakken ad fetlent seksu, fetlent azal n uqenṭar, mi ara fetlent tlawin 

ttawint-d izlan anda i d-ttcekkirent seksu, axxam n yisli d teslit , 

ttfarasent daɣen tagnit ad d-sufɣent ayen i tent-iceɣben d wuguren 

id temlilint deg tudert-nsent. 

Amedya seg wammud: 

Zzimt a lemluk 

Zzimt i yirden 

Ad ruḥen ar tessirt 

Ad qlen d awren 

I yrebbi ɛzizen 

Zzimt a lemluk 

Zzimt i lḥemra 

Ad ruḥen ar tessirt 

Ad zḍen i tmeɣra18 

 

• Asefru-agi ttawin-tid ass amenzu n tmeɣra yettmeslay-d amek i as-

tt-heggin i yirden i wakken ad xedmen uftiyen . 

 

 

 

 

 
18 IDIR (Z) ,65 n yiseggasen , tawrirt ,Uftiyen : d seksu i ttnawalen I was n tmeɣra, ssebɛan yisufer  “ibawen , 
lḥemmeẓ, ageṭṭuc , irden … 

b_Tuqnan lḥenni n yesli: 

 Imawlan n yesli ad d-sersen ṭṭabla, a tt-ɣumen s lfuḍa neɣ 

timeḥremt n zriru, syin ad sersen tajerbit n lḥenni daxel-is 4 n 

tmellalin d irden akken ad sɛun dderya, tabakit n lḥenni i deg ara s-

qnen i yesli, s ufella n tabla ad yili lmeṣbaḥ s tcemmaɛin 

yettfeğğiğen akken ad tceɛceɛ tafat-nsen, si tama-nniḍen ad yili 

ubuqal n waman acku qaren aman d laman , isli ad yeqqim s ubernus 

amellal lḥenni ad as-d-zzin imawlan-is d wid i as-yettilin, ad bdun 

as-qnen lḥenni, syin akin ad kecmen yirgazen ad as-mudden idrimen 

wa ad sewren yid-s, tilawin ad ɛument taqaɛet s wurar d cḍaḥ. 

Amedya seg wammud: 

Ad ṣelliɣ fell-ak anbi 

Deg-s ara nebdu 

A muḥend lɛarbi 

Lward n mayu 

Lfarḥ-agi ad yenkemmal 

A tejra leḥlu 

A lwaɛd-ik a llah 

Ad selliɣ fell-ak anbi 

Deg-s ara nezwir 

A muḥend lɛarbi 

Lward n yebrir 

Lfarḥ-agi ad yenkemmal 

Deg saru leḥrir 

S lwaɛd-ik allah. 

 

• Akka id ttawint tlawin n ukeffadu asefru ɣef tuqna n lḥenni, asma 

ara yebdu tuqna n lḥenni s usefru-agi i beddunt ad ṣṣelint f nbi, 

ṭalabent deg rebbi ad t-ihenni. 

c_Tuqqna n lḥenni n teslit: 

 Ass n lḥenni tislit ilaq ad tesssired tarda yemgaraden aṭas ɣef 

tid tuɣ tanumi, uqbel ad tebdu tarda ad tecɛel tacemaɛt d asfilet i 

wussan n talwit i wakken tislit-a d wergaz-is ad izmiren ad sɛun 

dderya mi tekfa ad tless taqendurt d lfuḍa d lfeṭṭa ad teqqim ɣer 

ṭṭabla ad teqqen lḥenni, ger isefra-agi id ttawint : 

 

Awi-d afus-im 

Ad yeqqen lḥenni 

Taqendurt telsiḍ 

Isura ɛawjen af yiri 

A lalla tislit 

Tikli n busɛid ar laɛli 

Awi-d afus-im 

Mi yarna lemlaḥ bu txutam 

Taqendurt telsiḍ 

Isura aɛwejn af lekmam 

A lalla tislit 

Tikli n busɛid alḥamam 

 

• Asefru-agi ttawint tlawin ɣef tuqna n lḥenni i teslit neɣ i yesli, asma 

ara mazal yiwen wass ad teffeɣ teslit.   

 

 

d_Acekker n yisli: 

 D asefru id yettmeslayen ɣef ucekkar n yesli maca di tegnatin 

yecban tuqna n lḥenni neɣ deg wurar deg leftil n seksu n tmeɣra. 

Amedya seg wammud: 



Ixef wis kraḍ                                                 Iferdisen n tezrawt  tasentalant 

41 
 

Ataya yesli 

Yeffeɣ-d deg lbiru 

Leḥbab –is merra 

Ḍefrent-id s les kadu 

Ad ḥemdeɣ rebbi 

Ad t-ɛeddi tmeɣra s zhu 

Ataya yesli 

Atan yeffeɣ-d deg lbusṭa 

Leḥbab-is merra 

Ḍefrent-id s lkamira 

Ad ḥemdeɣ rebbi 

Ad tɛeddi tmeɣra s lehna 

Ataya yesli 

Atan yeffeɣ-d deg lḥemmam 

Leḥbab-is merra 

Ḍefrent-id s imelyan 

Ad ḥemdeɣ rebbi 

Ad tɛeddi tmeɣra s leqwam 

 

• Akka ittcekiren isli deg temnaḍt n ukeffadu. 

 

e_Amager n teslit : 

 Mi ara d -taweḍ teslit saxxam-is ad t-id -mager-it temɣart-is s 

lkis uyefki akked d uɣerbal yeččuren d leḥlawat, irden, lkawkaw, 

ibawen, ad tesew teslit-nni lkis-nni n uyefki umbaɛd ad tḍeqqar 

tihlawatin-nni ɣer deffir ad leqḍen warrac immectaḥ d lfal ilaq ad t-

xedmit yal tislit ara d ikecmen ar ukeffadu, tilawin ad xedment urar 

ma d tislit ad tesseddar. 

Amedya seg wammud: 



Ixef wis kraḍ                                                 Iferdisen n tezrawt  tasentalant 

42 
 

A lɛeslama lɛeslama 

A lɛeslam lhu 

Ḥekkun-d af argaz tuɣeḍ 

Amzun d asaru 

Lexbar ara yawḍen yemma-m 

Ad tezhu ad tarnu 

A lɛeslama a lɛeslama 

A lɛeslama arbaḥ 

Ḥekkun-d af argaz tuɣeḍ 

Amzun d asaru 

Lexbar ara yawḍen yemma-m 

Ad tezhu ad tefraḥ 

 

• S usefru-agi i ttmagaren wexxam n yesli tislit asma ara d taweḍ. 

f_Ass n ubagus: 

 Abagus dayen yellan seg zik, yettili-d ass n sbuɛ n teslit mi d 

tekkar ad truḥ ad tcucef, ad tcebbaḥ iman-is, mi ara tfak ad tesɣimen 

ɣef uḥayek s yin akin ad ruḥent tid ara as-igezmen tamzurt, umbaɛd 

ad as -laɛint i yiwen deg ilewsan-is ad as-yebges abagus, mi yekfa 

ad as-yefk idrimen, tislit-nni ad tefraq tiqendiyar i wexxam-is, asma 

ara kfun lfaḍur sufuɣen tislit ar tala. 

Amedya seg wammud: 

Sliɣ i uslewliw d areqqaq 

Ar lewhi n sbaḥ 

A bab lḥara tajḍiṭ 

Fi yarnat s lmeftaḥ 

D tameɣra n teslit 

Nusa-d ad am-nefraḥ 

Sliɣ i uslewliw d areqqaq 



Ixef wis kraḍ                                                 Iferdisen n tezrawt  tasentalant 

43 
 

Ar lewhi n ṭhur 

A bab n lḥara tajḍit 

Yebnan s lyajur 

Usiɣ-d ssaɛd-im a lfarḥ 

Lbaz ayaḥrur 

 

III_3_Isental n tmedyezt n tlawin : 

     3_1_tamedyezt n udekker : 

 Tilawin n temnaḍt n ukeffadu ttawin-t-d ṣsenf-agi s kra n yisental 

yemxalafen, isefra-agi ttwaferqen yal yiwen acu n teswiɛt i deg tid 

ttawint, llan kra ttawin-tid ɣef wid yemmuten, akken daɣen llan wid i d-

ttawint ɣef leɛwacer am tɛacurt lmulud, gar isefra i d-negmer ɣer tlawin 

n temnaḍt-agi tufrar-d tmedyezt n udekker s waṭas, taneggarut-agi tesɛa 

aṭas n isental am laɛtab n laxxert, lfiraq n lwaldin… 

 

a_ lfiraq n lwaldin: 

Lfiraq n lwaldin d lfiraq i d -yettilin mebla lebɣi, tilawin n temnaḍt-a d 

tid i d -yettawin isefra ɣef lmut n yimawlan ɣef lfiraq n tassa d way 

turew. 

Amedya seg wammud: 

Tehlek tasa-w tuḍen 

Tegguma ad tamen 

Ass i ɛeddan fell-as 

A yul-iw iɣaben 

Sfeḍ imeṭṭawen 

Berka-yi leḥzen kul-ass 

Beddeɣ deg yimnaren 

Ttrağiɣ wi d yeɣɣaren 

Qareɣ-as d yemma iyi d iwḍen 

A tejra i huzzen afriwen 

D yemma iyi d-iɣɣaren 

Tenna-d sbar ma ad t-sebreḍ 

Mačči ḥaca nekki i yemmuten19 

 

• Asefru-agi yewwi-d ɣef lfiraq n tyemmat, taqcict imi ɣur-s lefraq 

imawlan dayen qerriḥen yuger lqerḥ yettḥulfu weqcic amzun 

ɣelqent tewwura n lxir fell-as. 

 

b_ laɛtab n laxxert: 

 Isefra n tddeyanit ttawin-d akk ɣef yisem n uxellaq deg-sen daɣen 

ttawin-d ɣef wezref n yal amdan imi ulac win ara d yeqqimen deg 

ddunit-agi, d lmut i yceken akk imdanen , maca yal yiwen ad yettuḥaseb 

ɣef wayen yexdem di ddunit. 

amedya seg wammud: 

Aqli la ttdekkiraɣ 

Win yebɣan ad d-yeḥeses 

Ttdekkireɣ ɣef ddunit-agi 

D wayen i yxeddem yiles 

Deg ddunit ad yeccali 

Deg laxxart ad yexelleṣ 

 

• Asefru-agi ttdekkirent tlawin ɣef ddunit d medden d tirni, ttawint-

tid ɣef lefɛayel n yal amdan di ddunit; yettawi-d daɣen ɣef leɛtab 

laxxart. 

 

 
19 AMOURA(N), 81 n yiseggasen , ferhoun . 

• 3 _ 2_ tamedyezt n tegrawla: 

 Isental n lgirra d wid yeṭṭuqten aṭas ɣer tlawin n ukeffadu, deg-

sen ttawin-t-d isental yemxalafen, deg tuget n yisefra id nejmeɛ ɣef 

ṣṣenf-agi ttmeslayen-d ɣef umjahed d lbaṭel i yexdem urumi i 

uqbayli. 

a_Tanekra mgal arumi: 

 Isefra i d- ttawint tlawin mgal anekcum arumi ccuden ɣer 

tnekra n yergazen d trugza i sɛan, imi di lawan-nni n ṭrad fɣen akk 

am umeqran am umectuḥ, akken ad ḥellin tamurt ad t-id-arren i 

yimawlan-is, dɣa aṭas i yeɣlin seg-sen d cuhada ruḥen idammen-

nsen d asfel ɣef wudem n tmurt-nsen, ğğan-d tassa teḥreq teḥzen. 

Dɣa di teswiɛt-nni kra n usefru i d-tettawi tmeṭṭut yesɛa azal, acku 

yis-sen i ttaken-t afud d tebɣest i yimjuhad akken ad kemlen 

amennuɣ. 

Amedya seg wammud: 

A labyu tamucart 

A tin zegzawen am taga 

Tsirkliḍ-d ar udrar 

Tenɣiḍ arraw n tnina 

Tenɣiḍ-iyi baba aɛzizen 

Ur d yeğği ḥed deg lḥara 

A labyu tamucart 

A tin berriken am tagut 

Tenɣiḍ-iyi argaz-iw ɛzizen 

Ulac win ad ibedden ɣer tebburt 

Labyu mi d ɛedda 

D materiel i ɛebba 

Win yeḥdir imi i teḥya20 

 

• Deg usefru-agi yella-d umeslay ɣef timesrafgin id i tt-ɛeddayen ɣef 

idurar katen fell-asent imjuhad tenɣa irgazen am umeqran am 

umectuḥ, tameṭṭut deg usefru-agi tefka-d tugna n teswiɛt-nni mi ara 

twali argaz-is neɣ mmi-s neɣ bab-as yeffeɣ ur tezri ma ad yuɣal neɣ 

ad tineɣ amesbaṭli arumi. 

b_lbaṭel: 

 Fransa d tin ixedmen lbaṭel i yimjuhad-nneɣ, sxedmen 

taweḥcit yid-sen ur sɛin ara tasa, sḥerqen-ten, nɣan-ten, ksen-asen 

ɛeryan uwten-ten, iswi-nsen ad biyɛen s watmaten-nsen, anda tilin 

maca imjuhad-nneɣ ṣṣebren qeblen kulec ɣef ljal n twacult-nsen d 

tmurt-nsen. 

Amedya seg wammud: 

Ay adrar ukeffadu 

A win imi d zzin s djaj 

Izdeɣ-it ccaɛb-nneɣ 

Widak i yesɛan lkurağ 

Ad tḥeznemt a tilemziyin 

Tid-ak yemmut zwağ 

Llah llah 

Iḍaq rruḥ ijal llufan deg dduḥ 

Ay adrar ukeffadu 

A win i zzin s lluḥ 

Izdeɣ-it ccaɛb-nneɣ 

Widak i seblen a rruḥ 

Ad t-ḥeznemt a tilemziyin 

 
20 KOUK(M) , 52 n yiseggasen , Tigruja 

Tid-ak i yeğlen d timectaḥ 

Llah llah iḍaq rruḥ 

Ijal llufan dduḥ 

 

 

 

• Asefru-agi yettmeslay-d ɣef lbaṭel i texdem fransa i yimjuhad-nneɣ, 

tenɣa irgazen, arnu tesgujel arrac imecṭaḥ tilemziyin ğlent akken d 

tibestaḥ, asefru-agi tewwit-id yiwet n tmeṭṭut nɣan argaz-is, tettak 

sber i tid yeğlen. 

 

c_lḥerma n tmeṭṭut: 

 Deg tegrawla acḥal d tameṭṭut i yeɣlin ger ifassen n umesbaṭli 

arumi, kksen-asent sser ɣer lḥerma-nsent, tɛeddan fell-asent maca 

ṣṣebrent msakit s zdat n waɛdaw ugin-t tikli ɣer deffir. 

amedya seg wammud: 

Amjahed seddaw illili 

Iluɛa-tid ccaf-is 

Yenna-as kkes abidi 

Amek ara kseɣ abidi 

Lxalat s trisiti 

Ttru ayizri-w 

Igɛeddan f uqerruy-iw 

Amjahed seddaw ukermus 

Iluɛa-tid ccaf-is 

Inna-as kkes abernus 

Amek ara kkseɣ abernus 

Lxalat ččurent leḥbus 

Ttru ayizri-w igɛeddan f uqerruy-iw 

• Asefru-agi yettmeslay-d ɣef lḥerma n tmeṭṭut i yruḥen d asfel deg 

ufus umesbaṭli arumi, akken daɣen id yettmeslay ɣef tlawin i 

yjuhden di lweqt-nni d akken ur ugadent ara s zdat urumi. 

 

d_Tigujelt id-yeğğa urumi d leḥkem amesbaṭli: 

 Seg wasmi id yekcem urumi tamurt imdanen ttidiren deg 

iɣeblan ur nettfaka, tameṭṭut tettidir di lḥif d lmḥna, argaz ad t-naf 

nɣant neɣ ṭṭfen-t ɣer leḥbus, tin yarnan ɣur-s igerdan gran-d d 

igujilen ɣer tama n tyemmat ur nesɛi tiririt ɣer yisteqsiyen-nsen. 

Amedya seg wammud: 

A baryar bu isennanen 

I yezzin i ymeɣdzsen 

I yewwi wul-inu 

Amelyun d igujilen 

Allah allah iḍaq rruḥ 

Ijal llufan deg dduḥ 

Yettru mmi-s umjahed 

Iguma ad isew ayefki 

Iger-as s irebbi i yemma-s 

I baba anda yettili 

Rebbi ak isebbar a mimi 

Baba-k yenɣa-t ugumi 

llah llah iḍaq rruḥ 

ijal llufan deg dduḥ 

3 _3_Isental-nniḍen: 

1_Tayemmat: 

 Asentel n tyemmat ur yezgil ara tamedyezt n tmeṭṭut deg 

temnaḍt n ukeffadu acku d asentel i yesɛan azal-is deg yal timetti 

imi tayemmat d adif n dderya; ulac tameṭṭut ur zgilen ara yiɣeblan 

dɣa d yemma-s i tettaf d amwanes. 

Gar isental inesseqdec deg yimedyaten i d-iteddun ttawin-d ɣef lmut 

n tyemmat ɣef lmeḥna i tesɛedda zik. 

a_Aneddeh s tyemmat: 

Amedya seg wammud: 

A tamaɛzuzt a yemma 

Ma ɣliɣ ad nedhaɣ yis-m 

Asmi akken i lliɣ mezziyeɣ 

Tiɣimit deg yirebbi-inem 

Deɛwa n lxir a yemma 

Tisura n lğenet ɣer ɣur-m21 

 

• Deg usefru-agi taqcict tessawal i yemma-s ad tili d amɛiwen-ines 

deg wuguren d yiɣeblan n tudert-is, taqcict ma temmuger- d ugur di 

tudert-is tettuɣal ɣer yemma-s id tamezwarut acku ulac win ara 

ttiweṣṣin am yemma-s. 

b_Lḥif d lmeḥna n tyemmat: 

 Tayemmat aṭas n lḥif i tesɛedday di tudert-is akken ad 

tessimɣur arraw-is txeddem fell-asen iḍ d wass ur tesɛi 

astaɛfu, tefka tazmert-is i wexxam-is d warraw-is d wergaz-

is. 

 
21 KERBACHE(T), 73 n yiseggasen , Rezzag. 

Amedya seg wammud: 

Xaqeɣ xaqeɣ yeččur wuli-iw 

Ḍaqeɣ bɣiɣ ad srafeg-aɣ 

ad xedmeɣ lebɣi i rray-iw 

ɣef wergaz nṣaf yyiḍ 

ad yeqqim alama d laɛca 

ayi-d yawi tabagiṭ 

ɛuhdeɣ ur ɛelleɣ lmakiyağ 

ad yeqqim alama d laɛca 

ayi d-yawi afermağ 

ɛuhdeɣ ur ɛelleɣ lɣissil 

ɣer wergaz ur nettḥibi 

ad yeqqim alama d leɛca 

ayi-d yawi ayefki 

xaqeɣ xaqeɣ yeččur wul-iw 

bɣiɣ ad srafeg-aɣ 

 

• yettmeslay-d usefru-agi ɣef lḥif i tenḥaf tyemmat akken ad d-trebbi 

arraw-is, tarwa leɛtab d lmeḥna di tudert-is tettwaḥqar deg uxxam-

is, yeččur wul-is maca tesber i wudem n warraw-is. 

c_Lmut n tyemmat: 

Amedya seg wammud: 

Ah awi ruḥen 

Axxam n bab-as yili 

Ad yaf taɛzizt n yemma-s 

Ad yečč i yebɣa wul-is 

Wamma tameṭṭut n gma-s 

Mreḥba ad tebru i wallen-is 

Ah awi ruḥen 

Axxam n bab-as yeqqim 

Ad yaf taɛzizt n yemma-s 

Ad yečč i tebɣa tasa-s 

Wamma tameṭṭut n gma-s 

Mreḥba ad tebru i wallen-is 

 

• Asefru-agi yettmeslay-d ɣef lmut n tyemmat, deg-s taqcict teḥzen 

imi texsi tafat n ddunit-is, tessaram ad tuɣal yemma-s ɣer ddunit 

acku tectaq ad t-ḍebbar deg uxxam-nsen, imi tuɣal d taɣribt ɣef 

wexxam i deg ulac yemma-s, tessaram ad terzef ɣer wexxam 

imawlan-is ad d-ttaf yemma-s mačči d tilawin n watmaten-is. 

2_Yir tagmat: 

 Yir tagmat d asentel id ttawin-t aṭas n tlawin acku ma 

muten lwaldin ur tettafeḍ ara atmaten-im am imawlan-im, 

nutni lhan-d kan d twaculin-nsen. 

Amedya seg wammud: 

Beddeɣ-as i dada f lḥara 

A dada aɣ-iyi lḥağa 

A weltma ur mettaɣaɣ ara 

Allah allah 

Tinna ik mi d-iğğan tarka almuseblin 

Beddeɣ-as i dada f tebburt 

A dada aɣ-iyi taqendurt 

A weltma ur mettaɣaɣ ara 

Allah allah 

Tinna ik mi d-iğğan temmut almuseblin 

Beddeɣ-as i dada ar wemnar 

A dada aɣ-iyi sebbaḍ 

A weltma ur mettaɣaɣ ara 

Allah allah 

Tinna ik mi d-iğğan tsufar almuseblin.22 

3_Yir zhar: 

 Aṭas n tlawin deg ukeffadu zewğent maca ur sɛint ara 

zhar ar yirgazen-nsent, ur ččint akken bɣant ur lsint akken 

bɣant irgazen-nsent mačči d wid iṭallayen ar wacu i tent-

ixxuṣen. 

Amedya seg wammud: 

A yala yalala 

Yegguma ayi-yaɣ ssaɛa 

A yala yalala 

Yenna-yi ur teɣriḍ ara 

A yala yalala 

Yeğğa-yi ğleɣ ɣef yemma 

A yala yalala 

Rniɣ lḥec tuga 

Ayala yalala 

Amer ḥsiɣ ad nedemmeɣ 

Wellah ur zwiğaɣ 

Ar d qimeɣ am zik-nni 

Ayala yalala 

Yegguma ayi-yaɣ abrasli 

Ayala yalala 

Yanna-yi d yir kemmi 

Ayala yalala 

Yeğğa-yi ğleɣ ɣef yemma 

Ayala yalala 

 
22 IRID(Z) , 69 n yiseggasen , Tawrirt. 

Rniɣ lḥec tuga 

Ayala yalala 

Amer ḥsiɣ ad nedemmeɣ 

Wellah ur zwiğaɣ 

Ar d qimeɣ am zik-nni 

Ayala yalala 

Yegguma ayi-yaɣ abrasli 

Ayala yalala 

Yenna-yi d yir kemmi 

Ayala yalala 

Yeğğa-yi ğleɣ ɣef yemma23 

 

• Asefru-agi yettawi-d ɣef tin izewğen ur tesɛi ara zher, tettru ɣef 

zher-is acku ur tecbi ara tuzya-s, tessaram lukan ur tezwiğ ara ad 

teqqim am zik-nni. 

4_Cbaḥa n taddart : 

 Cbaḥa n taddart, tamsiwelt-is tenna-d « d asnulfu i t-id-snulfant 

tlawin n taddart-nsen asmi wwin araz n tezdeg deg taddart n uwrir ». 

Amedya seg wammud : 

Berzeɣ-awen abrid 

Ulac-awen iḍɣaɣen 

Kunwi a yat uwrir 

A taddart yedduklen 

Berzeɣ-awen abrid 

Ulac-awen rrif 

Kunwi a yat uwrir 

A taddart n nnif 

 
23 GOUDJIL (N) , 51 n yiseggasen , Imeghdasen . 

Berzeɣ-awen abrid 

Rrif ur yelli 

Kunwi a yat uwrir 

A taddart lɛali 

Berzeɣ-awen abrid 

ẓẓiɣ remman 

Kunwi a yat uwrir 

A taddart yelhan 

 

• Asefru-agi yewwi-d ɣef cbaḥa n taddart n uwrir akk d tdukli i  

dduklen yimdanen-is. 

 

5_Tayri: 

 Tayri d assaɣ yezdin ger yemdanen d iḥulfan yesɛan annar wessiɛen 

di tudert, tecba tafat yettfeğiğen deg yal tiɣmert ur tesɛi tilisa, tezdeɣ deg 

wulawen am waṭan yettenṭaḍen, tayri d iḥulfan icebḥen tesdakkal ger 

yemdanen ama d atmaten neɣ d way turew, tettili-d daɣen ger yemdukal. 

Amedya seg wamud: 

Mi ara k-zrent wallen-iw 

Ul-iw la yettergigi 

Ssifa-k tewwi leɛqel-iw 

D kečči kan i yettwali 

Wis ma k-afeɣ deg ubrid-iw 

Akken lwaḥi ad nili 

Maɛna iɣzer yewwi zzher-iw 

Itri iɣab zdat-i 

Akka i tga tayri-iw 



Ixef wis kraḍ                                                 Iferdisen n tezrawt  tasentalant 

55 
 

Si lğiha-w id tefrari24 

 

• Asefru-agi yewwi-d awal ɣef tayri lqayen d yiḥulfan zeddigen i 

yzedɣen tanefsit n tmeṭṭut ɣef win tḥemmel, tessegza-aɣ-d daɣen 

amek i tettidir tayri deg wulawen di yal amkan di yal taswiɛt, tettas-

d mebla lebɣi n wemdan.  

Tagrayt: 

 Γer tagara n ixef-agi neɛreḍ ad d-nemmeslay s umata ɣef yisental i d-

ttawint tlawin n temnaḍt n ukeffadu  , akken daɣen i neɛreḍ ad nexdem 

tazrawt i kra n yisefra i lmend n usufeɣ n usentel agejdan , aya-gi yella-d s 

lemɛawna  n temsulɣa . 

 

 

 
24 Alilat( S) , 72 n yiseggasen , Mézouara. 

Tagrayt tamatut :  

 Γer taggara n tezrawt-a nessaweḍ nexdem tazrawt tasentalant i kra n yisefra 

i d-ngemmer ɣer tlawin n temnaḍt n Ukeffadu , isefra-agi seknen-d amezruy d 

laɛwayed n tmetti taqbaylit akken daɣen i d-seknen tugna n tmeṭṭut deg tmetti 

tamensayt . 

  Deg leqdic-agi-nteɣ nessaweḍ ɣer kra n yigemmaḍ ger-asen ad nebder : 

_ Nessaweḍ nḥewes-d ayen i d –mazal deg cfawat n tlawin n temnaḍt n Ukeffadu  

_ Nessaweḍ newwi-d awal ɣef tmedyezt n tmeṭṭut taqbaylit, akken daɣen i d-

nemmeslay ɣef tmedyezt n  tmeṭṭut n Ukeffadu , nbder-d daɣen tiwsatin i d-tettawi  

d yimukan anda-itent-i d -ttawi 

_ Nessaweḍ nebder-d imukan i deg d-ttawint tlawin n temnaḍt n Ukeffadu isefra-

nsent . 

_ Nessaweḍ nexdem tazrawt tasentalant i yisefra i d-ngemmer ilemend n usufeɣ 

n usentel agejdan . 

  Deg taggara nessaram leqdic-a d win ara d-yawin tabɣest i waṭas n yimnadiyen 

i wakken ad snernin asentel-a ɣer zdat , acku tamedyezt n tmeṭṭut d asentel 

yuklalen aṭas n tezrawin , ɣas newwi-d kra seg ugerruj-agi , maca tuklal asihrew 

d unadi lqayen . 

1_Talalit n lufan : 

Asefru 1: 

Ilul weqicic deg lḥara 

Ad-t-nrebbi s seḥḥa d lehna 

Laɛquba ar lextana 

Yefraḥ wul yezla akraren 

Lejnan yegger-d ixxamen 

Ass-ayi ilul weqcic  

Win yeṭfen deg rebbi yiwen 

Ilul weqcic d inegmi 

I tid yeṭfen deg rebbi 

Ass-ayi ilul weqcic 

Win yeṭfen deg rebbi ur iɣelli 

Yefreḥ wul yezla amaɛluf 

Lejnan yegger-d ɣef laryuf  

Ass-ayi ilul weqcic 

Win yeṭfen deg rebbi laxuf  

Ilul weqcic d aleqqaq 

I,tid yefkan d axellaq  

Mačči d lɛebd amectaq  

Arrebḥ-iw uliw yezha 

Assa-ayi ɣur-i d tameɣra  

Mi sliɣ ilul weqcic 

Aḥlil teğğuğeg lḥara  

 

Asefru 2: 

A rebbi lɛali 

Iyi-d isfarḥen irebbi-w 

Yesferḥen dduḥ-iw 

A rebbi ur yi tettekes ara 

A rebbi ad yili d lweḍeɛ n laɛqel-is 

Ad yili d lwaḍɛ n baba-s d yemma-s 

Amcum ur d yettqerrib ɣur-s 

 

Asefru 3: 

Ad k-yeğğ rebbi d asalas 

D ixef n udrum 

Γur-k ad  sendent tullas 

Ad tas lɛid tameqrant 

Taɣribt ad tarzuḍ fell-as 

 

Asefru 4: 

A yelli ferḥeɣ yis-sem 

D rebbi i kem-id-yefkan 

Ixir kemmini 

Wala i rebbi yexlan 

  

Asefru 5: 

Lferḥ-iw yuger lefraḥat 

A mmi d kečči a mmi 

A tahbult n yirden mi ttrun  

A yemma-s xdem-as leḥsan 

I mmi-m ad am yimɣur 

 

Asefru 6: 

A lxir-iw yuli was 

Mmi yewweḍ-d d aɣilas 

Iğuğğug am yiḍ am was 

A rebbi ḥareb fell-as 

 

Asefru 7: 

Kemmi a yelli a taremmant lqares 

Ay zeggaɣeḍ melluleḍ 

Tecbiḍ ajajiḥ n tmest 

Yemma-m tettwaɛjab  

Bab-am d lqayed n tunes  

Kemmi a yelli 

A yayur n lɛid tameqrant 

 issaɣen tiziri deg iḍ 

ilaq  anizwiɣ, animlul 

A yelli imi d kemm telliḍ 

A yelli a yelli 

A tafeqqust n tebḥirt 

Asmi d tluleḍ 

Bab-am yebra-d i tenyirt 

Iggul deg yemma-m 

Ur-s d yewwi tanfiqt 

Asefru 8: 

A settuh i reḥman 

Mmi d aɛerjun n ttmar 

Ad iğuğeg ad inewwar 

Am ayyur deg laɛwacar 

Ḥarzit a bab n laɛmer  

Cɣel muḥal ad yexsar 

A settuh i dani 

Di rebbi waɛtani  

Taḥbult n yewzi 

Ad tebzuzi deg wudi 

Ad yizur ad yimɣur 

Ad yaweḍ anect ukufi 

Ḥerz-it a baba rebbi 

 

Asefru 9: 

Anjelleb tiğellibin 

Amucen deg tebḥrin 

I,tekkes tifeqqusin 

I,rennu tidellaɛin 

  

Asefru 10: 

Sbaḥ lxir, tura d ṣsbaḥ 

Rray aseɛdi yefteḥ 

Mmi ad yekker ad yefraḥ 

Sbaḥ lxir ayudem n lxir 

I yecbaḥ wexxam 

 Anida tellid   

Sbaḥ lxir d lhu 

I weqcic-agi 

Ad yezhu 

 

Asefru 11: 

A yimeksawen n wulli d yezgaren 

Ma twalam uccen iɛedda 

Iwi tizimert d taksast 

Yuzzel mmi yekes-as-t 

Uccen yewwi tiɣsatin 

Mmi yewwi tikesmatin 

S lfeḍl-ik a baba ayaḥnin 

 

Asefru 12: 

Atasemt a tafesda 

Deg tɣerdin n weqcic  

Ad yizur ad yegluda 

Ad yif kra i ylulen da  

Ilindi d useggas-s 

Ass qaren akk dada 

 

Asefru 13: 

Ah a sidi aylan 

Tizurin n wezrarag 

Ah i wasmi id luleḍ 

Laɛmum ur bɣin ara 

Yefraḥ bab-ak i k-isɛan 

Yeqwa wafud i lxedma 

 Ah a sidi aylan  

Tizurin n wezrarag 

Ah i wasmi id luleḍ 

Laɛmum-ik feqɛen ttirni 

Yefraḥ bab-ak i k-yesɛan 

Yeqwa wafud i tikli 

Ah a sidi aylan 

Err awal i wi d-yeɣɣaren 

Ah teɣɣer-d tuzya-k 

Ar wezniq ad turareḍ 

Ah bab-ak d aɛmum-ik 

Atan ad nejmaɛen 

Ad frun agdud 

Yellan yeḥder gar-asen 

 

Asefru 14: 

Arsed arsed ayiḍes 

mmi-inu yebɣa  ad yeṭṭes  

Ad igen iḍes n rreḥma 

Ma yella lehla-k yekkes  

Arsed arsed a lemnam 

Mmi-inu yebɣa ad innam  

Ad igen iḍes n rreḥma 

Ad tid yaweḍ arma d axxam  

D mimi-w id lɛali 

 A yazemmur utelli  

A rebbi ḥerzeɣ mmi 

D netta id lwali  

A rebbeḥ-iw taguyt truḥ 

Tekka lecqaq n lluḥ 

Wali kan a lḥend a rebbi 

Mmi isuɣ-d g dduḥ 

A rebbeḥ-iw taguyt taɛya 

Tekka lecqaq tkanna  

Wali kan a lḥend a rebbi 

Mmi icebbaḥ lhara  

Yefraḥ wul yezla ikerri 

Lejnan yegla-d asemɣi 

Wali kan a lḥend a rebbi 

Win yeṭfen deg rebbi ur iɣelli  

 

Asefru 15 :  

Kkesaɣ-ak tucerka s lemlaḥ 

Awal-ik ad imellaḥ 

Zzin-ik ad iberraḥ 

Kkesaɣ-am tucerka s lemri 

Win i kem-yezran akem-imenni  

Am waɛrab am uqbayli 

 

2_Nnafsa:  

Asefru 1: 

Aceḥal-aya ssirideɣ imnaren 

 

Ad kseɣ leḥzen f-ul 

F uli-iw aceḥal yuḍen 

Wali kan ḥendeɣ rebbi 

Ful-iw aceḥal yuḍen 

Wali kan ḥendeɣ rebbi 

Tejra-w tegger-d afriwen 

Ayenni aceḥal-aya  

Ur kerẓiɣ ayasaru 

Tejra-w tegger-d afriwen 

Ayenni aceḥal-aya  

Ur kerẓiɣ ayasaru 

A swiɣ aman wedrar 

A wedrar raḥen d adfel 

A yaɛziz-inu a mmi 

D kecci id dwa ḥellu 

A yaɛziz-inu a mmi 

D kecci id dwa ḥellu 

 

Asefru 2: 

A nnafsa a tiɣedwit 

Ajgu yeṭfen tigejdit  

Usiɣ-d seɛdeɣ-am aqcic  

A nnafsa a tanina 

Ajgu yeṭfen deg lḥara  

A nnafsa a tanina 

Ajgu yeṭfen takanna  

Wali kan a lḥend a rebbi 

Id yesferḥen akk lumma  

Yefraḥ wul yezla ikerri 

Lejnan yegger-d imelwi 

Wali kan a lḥend a rebbi 

Win yeṭfen deg rebbi 

Ur iɣelli 

Ilul weqcic d inegmi 

I tid yeṭfen deg rebbi 

Wali kan a lḥend a rebbi  

Mačči d lɛebd imɣulli  

 

Asefru 3: 

Aṭṭir i ɛeddan 

Mennaɣ awi ddan 

Ad nesserbeḥ aqcic 

Akkit i yimawlan  

Aṭṭir i ɛeddan 

Mennaɣ awi ddan  

Aqcic id ilulen 

D aɣezfan n leɛmer  

A nnafsa a tiɣedwit 

Ajgu yeṭfen tigejdit  

Lmakla-m d timellalin  

Taduli-inem d tazerbit  

A nnafsa a tulqimt n llim  

Gedrar ay tettlemlim  

Usiɣ-d sɛedɣam mmi-m  

Yefreḥ wul 

Yezla akraren  

Lejnan yger-d afriwen  

Win yeṭfen deg rebbi yiwen  

Yefraḥ wul  

Yezla ikerri  

Lejnan yegger-d imelwi  

Win yeṭfen deg rebbi ur iɣelli  

Yefraḥ wul 

Yezla ameɛluf  

Lejnan yegger-d axaluf  

Win yeṭṭfen deg rebbi laxuf  

A warda amgud n rreman 

Yelli-s lqayed ameqran  

Wali kan a lḥend a rebbi  

Imi yefraḥ uɛessas n wexxam  

A warda amgud ifires  

Yelli-s lqayed n tunes  

Gen tura yecbaḥ yiḍes  

 

Asefru 4: 

A nnafsa a titbirt n rric 

Deg udrar iteslewliw  

Usiɣ-d sɛeyed-aɣ-am mmi-m  

A nnafsa a titbirt n rric  

Deg udrar i tettɛecic  

Usiɣ-d sɛeyed-aɣ-am aqcic  

A nnafsa a titbirt  

Ajgu ymeṭlen tigejdit  

Lmakla-m d timellalin 

Taduli-m d tazarbit 

3_Ṭhara : 

Asefru 1 : 

A rebbeḥ-iw s mmi meqqar  

Deg lɛid-agi asen-ḍehhar 

Tafunast ad tenqqader 

Wi ɛzizen ad yeḥḍer  

 

Asefru 2: 

Beddeɣ deg tizi ssawleɣ  

Idurar rran-d ṣṣut 

Ass-a ad nawi amṭehhar  

Iserwel ṭlam d tagut  

D wagi id zzin i turweḍ 

Yeddukel lbaz d tsekkurt  

Ass-a d amerbuḥ yegla-d s lfuruḥ 

D tameɣra n umṭehhar ɛzizen am rruḥ 

Iṭṭehar lbaz aɣilas Lqed usalas  

A rebbi  ḥrez-it 

 I baba-s d yemma-s 

 

Asefru 3: 

Nusa-d ɣer ṭhara 

Ass-agi d ass-is  

Ferḥen leḥbab-is 

D yimawlan-is  

Ad nedɛu i rebbi 

Laɛquba ar zwağ-is 

 

4_Tɣerbalt: 

 

Asefru 1: 

A taɣerbalt d dura-ines d azeppuj 

A greɣ tiṭ-iw taɣurfet tebna s druj 

Qeɛdemt snimt 

D tameɣra n mmi amaɛzuz  

Baba lwali yerra-yi  

S udrar akkin  

A taɣerbalt d dura-inem d asɣarsif 

A greɣ tiṭ-iw taɣurfet tebna deg rrif  

Qeɛdemt snimt 

D tameɣra n uqcic lḥif  

Baba lwali yerra-yi 

Udrar akkin  

A taɣerbalt ddura-ines d aberwaq  

Greɣ tiṭ-iw taɣurfet s ṭṭaq  

Qeɛdemt snimt 

D tameɣra n mmi aleqqaq  

Baba lwali yerra-yi 

Udrar akkin  

 

5_Irden : 

Asefru 1 : 

Zzimt a lemluk 

Zzimt i yirden 

Ad ruḥent ar tessirt 

Ad qlen dawren  

I yrebbi ɛzizen 

Zzimt a lemluk 

Zzimt i lḥemra 

Ad ruḥen ar tessirt 

Ad zḍen i tmeɣra  

I yrebbi tassa 

Ssersed tasumta 

Tasumta leḥrir  

Ad yeqqim fell-as  

Win yellan d utwil  

Ssersed tasumta 

Tasumta n lemlef  

Ad yeqqim fell-as 

Win yellan d lɛref  

Ssers-d tasumta 

Tasumta n ccac  

Ad yeqqim fell-as  

Yizem aberqac  

Ssersed tasumta 

Tasumta n taḍuṭ  

Ad yeqqim yisli 

Lemlaḥ aberqac 

 

6_Smid: 

Asefru 1: 

Rrebḥ-iw a rrebḥ-ayen 

Zewğeɣ-as i ubestuḥ 

Wwiɣ-d aqenṭar n smid 

Rniɣ-d acedluḥ 

Zewğeɣ i wefrux leḥmam 

Wwiɣ-d ad izux 

Rebḥ-iw rrebḥ-ayen 

Zewğeɣ i umenzu 

Taqcict lɛali  

Wwiɣ-d aqenṭar n smid 

 Rniɣ-d asaku 

Zewğeɣ i ufrux leḥmam 

Wwiɣ-d ad yezhu 

Rrebḥ-iw rrebḥ-ayen 

Zewğeɣ i tassa 

Wwiɣ-d aqenṭar n smid 

Rniɣ-d lxeḍra 

Zewğeɣ i ufrux leḥmam 

Ad taɛmer lḥara 

Rrebḥ-iw a rrebḥ-ayen 

Zewğeɣ i ulemmas 

Wwiɣ-d aqenṭar n smid 

Rniɣ-d tafunast 

Zewğeɣ i ufrux leḥmam 

Wwiɣ-d tanudda-s 

 

7_ lḥenni: 

Asefru 1: 

Zziɣ-d lemṣubaḥ  

S ufus ayeffus  

Zziɣ-d i lḥara  

Yeğğuğeg ufeqqus  

A sidi isli  

A lbaz amekyus  

Zziɣ-d lemṣubaḥ  

S ufus bu txutam  

Zziɣ-d i lḥara  

Yeğğuğeg aremman  

A sidi isli  

A lbaz areqman  

Zziɣ-d lemṣubaḥ  

S ufus lɛali  

Zziɣ-d i lḥara 

Yeğğuğeg aremman  

A sidi isli  

A lbaz areqman  

 

Asefru 2: 

Sarsed tasumta  

Tarnuḍ-d lḥenni  

Ad zzint lemluk  

Ad ṣellint f nbi  

Sarsed tasumta  

Tasumta taḍuṭ  

Ad yeqqen lḥenni  

Umenzu tɛebbuṭ 

 

Asefru 3: 

A lalla yemma-s  

Seḥluli lḥenni ad yeqqen  

A lalla wetma-s  

Awi-d aman ijdiden  

Ad yeqqen yesli 

A lmesk ajdid n laṣel  

A lalla yemma-s  

 Seḥluli lḥenni ad yeqqen  

A lalla wetma-s  

A wid aman deg tala  

Ad yeqqen gma-s  

A lmesk ajdid tḥuna  

Sarsed tasumta  

Tarnuḍ-d lḥenni Maṣer  

Ad yeqqen yesli  

S lehna d teɣzi laɛmer  

Asefru 4: 

Awi-d afus-ik 

Ad yeqqen lḥenni  

Taqendurt telsiḍ  

Isura ɛewjen af yiri  

A sidi isli 

Tikli n busɛid ar laɛli  

Awi-d afus-ik  

Mi yarna lemlaḥ bu txutam  

Taqendurt telsiḍ  

Isura ɛewjen af lekmam  

A sidi isli  

Tikli n busɛid aleḥmam  

 

Asefru 5: 

Yekker yezwi icuḍaḍ  

Af tewwurt yelsa sebbaḍ  

Am laɛyun lbaz n chmamar  

Yekker yezwi lḥenni  

Af tewwurt yeğğa-d tirni  

Am laɛyun n lbaz imrebbi  

 

Asefru 6: 

Ad ṣlliɣ fell-ak a nbi 

Deg-s ara nebdu  

A muḥend lɛarbi  

Lward n mayu  

Lfarḥ-agi ad yenkemmal 

A tejra leḥlu 

S lwaɛd-ik a llah 

Ad ṣelliɣ fell-ak a nbi 

Deg-s ara nezwir  

A muḥend lɛarbi 

Lward n yebrir  

Lfarḥ-agi ad yenkemmal 

Deg saru leḥrir 

S lwaɛd-ik a llah 

Ad selliɣ fell-ak a nbi 

Deg-s ara narnu  

A muḥend lɛarbi 

Lward n mayu  

Lfarḥ-agi ad yenkemmal 

A tejra leḥlu 

A lwaɛd-ik allah 

 

Asefru 7: 

A taya lla Fatima 

Tulid s wadda  

Tɛelqed senesla n dheb 

Udem-is d lfuḍa  

Awi ddan yidek a nbi  

I yiḍ uzekka  

A lwaɛd-ik a llah  

A taya lla Fatima 

Tulid ar wezniq  

Tɛelqed sensla n dheb 

Udem-is yettiriq  

Awi ddan yidek a nbi 

Deg tegnit n ddiq 

A lwaɛd-ik allah 

 

Asefru 8: 

Sersed tagertilt 

Rnud lḥenni  

Ad zzint lemluk 

Ad ṣellint f nbi  

Ad yeqqen yesli 

Rebbi ad tihenni  

Sersed tagertilt 

Lḥenni d ssker  

Ad zzint lemluk 

Ad nezhu ad nqeṣṣer  

Ad yeqqen yesli 

S teɣzi n laɛmer  

Ssersed tagertilt  

Rnud timcemɛin  

Zziɣd i leğnan 

Ğuğgent tneqlin  

Ad tezremt itbir 

Rebbant temrabḍin  

Sersed tagertilt  

Rnud lmeṣbaḥ  

Zziɣd i lḥara 

Yeğğuğeg ttefaḥ  

Ad tezremt itbir 

Id rebban dessaḥ  

Sersed tagertilt 

Rnud lamba  

Zziɣ-d i lḥara 

Teğğuğeg lɣella  

Ad tezremt itbir 

Rebbant suḥaba  

Ruḥemt a lemluk 

Inas ad iruḥ  

A kersi yarsed 

I ḥedder i lfuruḥ  

Ad yeqqen yesli 

Σzizen am rruḥ  

Γremt a lemluk 

Γremt ar berra  

A kersi yersed 

S dheb d lfeṭṭa  

Ad yeqqen yesli 

Σzizen am tassa 

 

Asefru 9: 

Kecmed a yisli 

Kecmed s ukukru  

Tewted ṭṭiya-k 

Am tin n ubandu  

A sidi isli 

A lbaz ɣef uzuru  

Kecmed a yisli 

Kecmed s uxatem  

Tewted ṭṭiya-k 

Am tin n wesfel  

A sidi isli 

A lbaz imeɣɣel  

Ceɛlemt lemṣubaḥ 

S ufus ayeffus  

Zziɣ-d i lḥara 

Yeğğuğeg laɛruc  

A sidi isli albaz amekyus  

Ceɛlemt lemṣubah 

S ufus azelmaḍ  

Zziɣ-d i lḥara 

Yeğğuğeg letmar  

A sidi isli 

A lbaz acmamar  

Zzimt a lemluk 

Tezzimt i lḥemra  

Zziɣ-d i lḥara 

Teğğuğeg ččina  

Ad ruḥen ɣer tessirt 

Ad d zḍen i tmeɣra  

Besmi llah a yayur 

Yegman deg waman  

Tura ylul wayur 

Tiziri tban  

I win mi ferḥeɣ 

Yusa-d ar wexxam  

Besmi llah a yayur 

Yegman deg tala  

Tura ylul wayur 

Tiziri tella  

I win mi ferḥeɣ 

Yusa-d ɣer lḥara  

Bismi llah a yayur 

Yegman deg tili  

Tura ilul wayur 

Tiziri tuli  

I win mi ferḥeɣ 

Yusa-d yerr-iyi  

 

Asefru 10: 

S lḥenni n tjaddit anebdu 

Ad yeqqen lqed usaru  

Fell-ak aḥuddu aḥunnu 

A yisli amenzu  

Ass-ayi i d ass n lḥenni 

S lehna-k a lbaz ukyis  

Aya lxir-inu 

Cfu ass-a d lferḥ-ik 

A lbaz bu timmi  

D amebruk zwağ-ik 

Rebbi ad k-ihenni  

Tin tmenna-ḍ d zwağ-ik 

Azekka ad ak-tid-nawi  

Aya lxir-inu 

A yisli yewweḍ-d wass-ik 

Γas sfeḍ imeṭṭi-k  

Zzin-ak-d akk imawlan-ik 

Atan sidis-ik  

Slewlewemt a tulawin  

Ssarḥemt-aɣ-d i teɣratin  

Aya lxir-inu 

Usan-d ula d leḥbab-ik 

Kul wa dacu ik-d-iwwi  

D lferḥ i newwer axxam-ik  

S cḍaḥ d uɣenni  

Awi-d awi-d afus-ik  

Ad ak neqqen lḥenni  

Aya lxir-inu 

 

Asefru 11: 

A taya yesli 

Yeffeɣ-d deg lbiru 

Leḥbab-is merra  

Ḍefrent-id s li kadu  

Ad ḥemdeɣ rebbi  

Ad tɛeddi tmeɣra s zhu  

A taya yesli 

A tan yeffeɣ-d deg lbusṭa 

Leḥbab-is merra  

Ḍefrent-id s lkamira  

Ad ḥemdeɣ rebbi  

Ad tɛeddi tmeɣra s lehna  

A taya yesli  

A tan yeffeɣ-d deg lḥemmam  

Leḥbab-is merra  

Ḍefrent-id s imelyan  

Ad ḥemdeɣ rebbi  

Ad tɛeddi tmeɣra s leqwam  

 

Asefru 12: 

Sliɣ i weslewlew d areqqaq 

Ar lewhi n ṣbaḥ  

A bab lḥara tajḍit  

Fi yarnat s lmeftaḥ  

D tameɣra-k a yisli 

Nusa-d ad ak nefraḥ  

Sliɣ i weslewlew d areqqaq 

Ar lewhi n ṭhur  

A bab lḥara tajḍit 

Yebnan s lyajur  

Usiɣ-d seɛdeɣ-ak a lfarḥ 

Lbaz a yaḥrur 

Lwaɛd-ik allah  

Sliɣ i weslewlew d areqqaq 

Γer lewhi lɛica  

A bab lḥara tajḍit 

Fi yarnat tsura  

Ussiɣ-d sseɛd-ik a lferḥ 

Lbaz n ssyada 

S lwaɛd-ik allah  

 

 8_Taqufet : 

Asefru 1: 

Llimt taqufet  

Eğğemt ad yextir  

A sidi Yusef  

Am laɛyun n ṭṭir  

Llimt taqufet 

Eğğemt ad yefren  

A sidi yusef  

A sidi lɛali  

Llimt taqufet  

Llimt deg ubraḥ 

A sidi yusef  

A yitri n ṣbaḥ  

Llimt taqufet  

Llimt deg uzniq  

A sidi yusef  

Am laɛyun n ṭṭir  

 

Asefru 2: 

A truḥ tqufet  

A truḥ ad tezger i waman  

Err-it-id bxir  

A yagellid ameqran  

A truḥ tqufet 

A truḥ ad tezger i tala  

Err-it-id bxir  

A lɛerḍ n lğameɛ ufella  

A truḥ tqufet  

A truḥ ad tezger ilɛinṣer   

Err-it-id bxir  

A yagellid mulana  

A truḥ tqufet  

A truḥ ad tezger i tniri  

Err-it-id bxir  

Deg laɛnaya n sidi rebbi 

 

Asefru 3 : 

Eğğ-as-t ad yefren  

Ad yeqqen yesli  

Mmi-s n yizem  

Ldit taqufet  

Eğğemt ad yextir 

Ad yeqqen yesli  

Lbaz am ṭṭir  

Taqufet n lzayer  

Id yeqda sidi s uzger 

Ad t-yelli lbaz imgeḥḥel  

Taqufet n temdinin  

Iḍ yeqda sidi s xemsin  

Ad t-yelli bu taɛyunin  

Taqufet n lemdiya  

Ad t-yelli lbaz n ṣyada  

 

Asefru 4: 

Brut i utaksi 

Berka-ken taḍsa  

Aḍeggal-nneɣ 

Lqed n ččina 

Sereḥ-as-d i yelli-k 

Ar lewhi n lɛica 

Brut i utaksi 

Berka-ken aḥesses 

Aḍeggal-nneɣ 

Lqed n ifires 

Serreḥ-as-d i yelli-k 

Ar lewhi n yiḍes 

Brut i utaksi 

Berka-ken lehdur 

Aḍeggal-nneɣ 

Lleqma n lbakur 

Serreḥ-as-d 

Ar lewhi n thur 

 

 

9_Amager n teslit : 

 

Asefru 1 : 

A lɛeslama-nwen 

Amya na tarra-s  

Teflem-d i wedrar  

S lbarud d rrṣaṣ 

Tewwim-aɣ-d tislit 

Ur yekki neḥḥas 

Alɛeslama-nwen ayiqefafen 

Teflem-d i wedrar  

Bu sɛid gar-awen 

Tewwim-aɣ-d tislit 

A dheb i ruccen 

 

Asefru 2: 

A lɛeslama-s i ulwes-is 

A win yezwin taxriṭ-is 

 

Yewwi-d leḥğel deg rebbi-s 

Zwir ar lal n wexxam  

Tiniḍ-as ad yefraḥ 

Ujgu alemmas 

Zwir a lalla n wexxam 

Awi-d tarbut n waman  

Azwir a lalla a lḥara 

Awi-d ṭbaq i lɛada 

Ad tmagreḍ tislit-im ass-a 

 

Asefru 3: 

A taya tḍeggalt tajḍiṭ 

Tegred deg xelxal 

Sarsed tagertilt tajḍiṭ 

Tamemt temxumbal  

D laṣel i ɛumen wayeḍ 

S lehna uḍeggal 

A taya tḍeggalt tajḍit 

Tegred deg umeqyas 

Sers-d tagertilt tajḍiṭ 

Tament tezzi-as 

Laṣel iɛumen wayeḍ 

S lehna gemma-s 

 

Asefru 4: 

A lɛeslama lɛeslama 

A lɛeslama lhu 

Ḥekkun-d ɣef  wergaz tuɣeḍ 

Amzun d asaru 

Lexbar ara yawḍen yemma-m 

Ad tezhu ad tarnu 

A lɛeslama lɛeslama 

A lɛeslama arbaḥ 

Ḥekkun-d ɣef wergaz tuɣeḍ 

Amzun d asaru 

Lexbar ara yawḍen yamma-m 

Ad tezhu ad tefraḥ 

 

Asefru 1 : 

Mulud ya mulud  

Mulud wennabi 

Lalla Fatima  

Yuɣ-it sidi ɛli  

Tazrutt n tala  

Tebḍa f tlata 

Asidi rebbi  

Ḥrez-iyi baba 

Arnu-yi yemma  

Arnu-yi ayetma 

Arnu-yi setti  

Arnu-yi jeddi  

 

10_Amager n lḥeğağ: 

Asefru 1: 

Awi ddan yid-m a lehwa 

Deg tegnawt ad yekk ssaɛa 

Assaɛd-nwen a lḥeğğağ allah allah  

Tezram-d lkaɛba crifa  

Awi ddan d yetbiren  

Ad yaweḍ deg yumayen  

Assaɛd-nwen alḥeğğağ 

Tessardem-d iɣsan-nwen 

Awi ddan yid-m a tagut 

Ad iruḥ ddaw n tmurt 

Assaɛd-nwen alḥeğğağ allah allah 

Teẓram-d aẓekka n rassul 

Alḥeğğağ ɛeddan  

Menneɣ awi ddan  

Ad iẓur nbi ɛlih u sallam 

11_ lmerḥum: 

 

Asefru 1 : 

Ass n amenzu n yennayer  

I yegreɣ tiɣri  

Ad yerr awal  

Teḥzen taddart d tirni 

Immut ilemẓi 

Immut ur d-ittuɣal ara 

Yeğğa-d dderya deg rebbi 

Leḥzen i tmetti  

A rebbi efk-iyid ṣṣber 

Ass n lexmis f tesɛa 

Tergagi lqaɛa 

Iḥzen ula d igenni 

Lɣaci ussan-d merra 

Kul wa ansa id yusa  

Ruḥen-d ad ẓuren d tirni  

Ah aɛajaba  

Imi ur tuklal ara  

Iruḥ d ilemẓi  

 

Asefru 2: 

A yemma ḥana  

Aqel-iyi deg rebbi n wezrem 

Ad gneɣ ad iflileɣ 

A sidi ɛebd areḥman  

A yemma ḥana  

Aqel-iyi deg rebbi n tɣirdemt 

Ad gneɣ ad iflileɣ 

A sidi ɛebd umalek 

A yemma ḥana  

Aqel-iyi deg rebbi n nnafsa  

Ad gneɣ ad iflileɣ 

A sidi ɛmer umusa 

 

Asefru3: 

Beddeɣ deg tizi ssawleɣ 

At laxxert amek i tella-m 

Nnan-d amek ara nili  

Lwaḥc tamezduɣt n ṭlam 

Γas izerman d ibaɛɛac 

Kul tiremt tthuzzun laɛḍam 

Allah allah almumen-in 

 seḥlut ul-iw d amuḍin 

Beddeɣ deg tizi ssawleɣ 

Γriɣ ay ifellaḥen 

Rran-d awal deg wedris  

Nnan-d dacu i kem yuɣen  

Ay bɣiɣ d dduɛa lxir  

Ḥedru d at rebbi ad awḍen 

 

Asefru 4: 

Yemma ataɛzit ayemma  

Nugad lmut ad aɣ-tefraq  

Allah allah almumen-in  

Seḥlut ul-iw d amuḍin  

Yemma atitbirt afeṣṣur  

Awi rwan yid-m lehdur 

Yemma taɛzizt ayemma  

Ziɣen lmut d anaɛur  

Allah allah almumen-in  

Seḥlut ul-iw d amuḍin  

 

Asefru 5: 

Ayul-iw iɣaben  

Sfeḍ imeṭṭawen  

Berka-yi leḥzen kul-ass 

Beddeɣ deg yemnaren  

Ttrağiɣ wi d-yeɣɣaren  

Qareɣ-as d yemma id yewḍen 

Atejra ihuzzen afriwen  

D yemma iyi-d-iɣɣaren  

Tennad ṣber ma ad tṣebreḍ 

Macci ḥaca nekki i yemmuten 

Asefru 6: 

Ad ṣṣelliɣ a nbi fell-ak  

D kecci id lsas n ddin 

Ḥemdeɣ wi dekren rebbi 

Yarna iḍuɛ lwaldin  

Lmumen yekka lḥisab  

Lɛaṣaṣ ad yaweḍ ar ddin  

A yitri iteddun  deg iḍ 

Leqrar-ik ad yali was 

Abrid-is arma ddin  

Lkaɛba imi zzin-t leqwas  

Slemmeyet rasul llah  

D netta id acfiɛ deg lumas  

Kreɣ-d lefjer n ṣṣbeḥ 

Tawwurt ma telli 

Nekk ur lliɣ d aṭemmaɛ 

Ttrajuɣ tin n rebbi  

Ayen yella d lmektub 

Iman-is ara d inadi 

Iyyaɣ azher-iw iyyaɣ 

Iyyaɣ ad nsewwaq lexmis  

Ad ak-awiɣ ad ak-zenzeɣ 

Ad ak-id -arreɣ d ateryis  

A tinna ur nesɛi ara zher 

Dacu ara s dgen ifassen –is 

Iyyaɣ azher-iw iyyaɣ 

Iyyaɣ ad nsewwaq lğemɛa 

Ak-awiɣ ad k-zenzeɣ 

Ad k-id-arreɣ d nneɛma 

A tinna ur nesɛi ara zher  

Dacu ara s deg lmeɛna  

Iyyaɣ a zher-iw iyyaɣ  

Iyyaɣ ad n sewwaq letnayen 

Ad ak-awiɣ ad k-zenzeɣ 

Ad k-id-arreɣ d ibawen  

A tinna ur nesɛi zzher 

D ayenni is-iketben 

I yeddiɣ deg zaliten 

I yerniɣ deg deflawen 

Yemma ataɛzizt a yemma 

Srewteɣ ɛebban wiyaḍ 

Fɣeɣ deg tegnawt n ccetwa  

Felli abeḥri lehwa  

Yemma ataɛzizt a yemma  

Xdem-aɣ ur nfiɛeɣ ara 

Fɣeɣ deg ussan n smayem 

I wul-iw ad yethedden 

Yemma ataɛzizt a yemma 

D ayen iyi ketben 

Aqelin deg udrar weḥdi  

Ur txemmimeɣ di rebbi  

Yemma ataɛzizt a yemma 

Nekk i yeksan am ulli 

Amen-iyi atimeqbert  

Acuɣer iyi-d-izzi uzzu 

Tger-d fell-i am umeddiw 

Tewwi-yi yemma s zhu 

Mi ara d awḍen laɛwacer 

Tasa-w ar daxel tettru 

Amen-iyi a timeqbert  

Acuɣer iyi-d-igma imeṣleḥ 

Tegger-d fell-i am umeddiw 

Tewwi lwaldin-iw tefreḥ 

Mi ara d awḍen laɛwacer  

Tasa-w ar daxel tejraḥ 

Tura lwaldin-iw fuken  

Ula d abrid aten-ittu  

 

Asefru 7: 

A yarraw-iw ayarraw-iw 

Sumḥeɣ-awen laɛtab-iw  

Ad ruḥeɣ ad d-ğğeɣ axxam-iw  

Allah allah bu sebɛa n tgejda iressan 

Ad ruḥeɣ ad d-ğğeɣ axxam-iw 

Allah allah deg-s i yeẓẓiɣ lxux d rreman 

Ad ruḥeɣ ad ğğeɣ axxam-iw 

Allah allah ulac win i as-niggan leḥsab  

A yarraw-iw sumḥeɣ-awen laɛtab-iw 

A yemma nekki ad mteɣ 

Win yebɣan yefreḥ yefreḥ 

Axxam-iw ad tid-ğğeɣ 

Allah allah winna i yebniɣ d ṣṣeḥ 

A lmalayek tiɛzizin alla allah  

Deg uẓẓekka n at lmeṣbeḥ 

A yarraw-iw sumḥeɣ-awen laɛtab-iw 

Lmut d lwajeb ar lislam 

Win ur t-nessin d aɣilif 

Ad ruḥeɣ ad ğğeɣ arraw-iw 

Allah allah wid akk id- rebbeɣ s lḥif 

Tawwurt n lğenet ad aɣ-telli 

Allah allah i nesɛedda deg urrif 

Ayarraw-iw sumḥeɣ-awen laɛtab-iw 

Wellah ur ugadeɣ aẓekka 

Allah allah d acu id-leqdra n wakal 

Wellah ur ugadeɣ ṣṣiraṭ 

Allah allah i yimi  

Ur tettaɛwaj ur tettmil 

A lmalayek tiɛzizin allah allah  

Ğğem-d lfeɛl-iw d amellal  

A yarraw-iw sumḥeɣ-awen laɛtab-iw 

Wellah ur ugadeɣ aẓekka 

Allah allah i yimi ur xdimeɣ kra 

Wellah ma ugadeɣ-k almut 

Allah allah i yimi zriɣ yella 

Almalayek tiɛzizin  

Allah allah tewtemt iles-iw ɣef chada 

Lɛeslama-s i lmut-iw 

Allah id- yewḍen lewhi n ṣbaḥ 

Lɛeslama -s i leḥbab-iw  

Id yussan ad nemsameḥ 

Allah ya sidi rebbi  

Allah allah win ilulen itbeɛ-it lmut  

A yarraw-iw sumḥeɣ-awen laɛtab-iw  

Lğameɛ iṣeggem ilili allah allah 

I deg  yeqqime yizem aweḥci allah allah  

Deg lmut lwaldin-iw allah allah  

Ad yeɣli wedrar fell-i 

Ayarraw-iw ayarraw-iw 

Sumḥeɣ-awen laɛtab-iw  

Bniɣ-d axxam deg uterruc allah allah  

Nwiɣ beɛdeɣ i lewḥuc allah allah 

Lmut anda ddiɣ yella allah allah  

A yarraw-iw sumḥeɣ-awen laɛtab-iw  

I teddiḍ a taqejjert allah allah  

Deg bgayet armi d aqbu 

I teččiḍ a taɛebbuṭ allah allah 

Deg ttmer i d-yeğğa ugazu 

Win ilulen itbeɛ-it lmut 

Allah allah win yeḍsan ḥader ad yettru 

A yarraw-iw sumḥeɣ-awen laɛtab-iw 

A rebbi tgeḍ-iyi ttawil allah allah 

Mi ara d ruḥen ad iy-dmen 

Lḥut deg lebḥer yettru allah allah 

Lɣaci tterɛiɛicen 

A lmalayek wansemt-iyi allah allah  

Axxam d ajdid yesseḍlem  

Ayarraw-iw sumḥeɣ-awen laɛtab-iw allah allah 

A rebbi tegeḍ-iyi ttawil allah allah  

I wasmi ara dduɣ ɣef nnɛac  

Lḥut deg llebḥer yettru allah allah 

Lɣaci bdan arɛiɛec 

A lmalayek wansemt-iyi allah allah 

Axxam d ajdid yessewḥec  

A yarraw-iw a yarraw-iw  

Sumḥeɣ-awen laɛtab-iw 

 

Asefru 8: 

Amek i teḍra yidi a yemma  

Allah allah am ugujil teğğa yemma-s  

Allah allah a rebbi deg laɛnaya-k 

Allah allah ad tiliḍ d amwanes 

Allah allah yarreẓ yimjider meskin  

Allah allah win yerẓen deg ferrawen 

Allah allah ayetma srafgen ruḥen 

Allah allah netta yeɣli deg meṭṭawen 

Allah allah a rebbi deg laɛnaya-k 

Allah allah ad tiliḍ d amɛiwen  

Allah allah a yitri i teddun d yiḍ  

Allah allah leqrar-ik ad yali was 

Allah allah lkaɣeḍ-ik alma dinna  

Allah allah alkaɛba mi zzint leqwas 

Allah allah selem-iyi f rasul llah  

Allah allah d netta id acfiɛ di luma-s  

 

Asefru 9: 

Timeqbert m yeḍɣaɣen  

Tin iyi rẓan deg ḍarren  

Deg lmut n win ɛzizen  

Yeğğa-d ifadden kkawen  

Timeqbert ukermus 

 tin iyi- rẓan deg uffus 

Deg lmut n win ɛzizen 

Yeğğa-d afus-iw ixuṣ 

Timeqbert n tumlilt  

Iyi-rran d tigellilt 

Deg lmut n win ɛzizen  

Yeğğa-d ifadden kkawen  

 

Asefru 10 : 

Aqli la ttdekkireɣ 

Win yebɣan ad d-yeḥses  

Ttdekireɣ ɣef ddunit-agi  

D wayen i yexdem yiles  

Deg ddunit ad yeccali 

Deg laxxert ad ixelleṣ 

 

 

 

 

 

12_Ṭṭrad: 

Asefru 1: 

Σmiruc abu wuglan 

I legrup-ik anda llan 

Σmiruc anda truḥeḍ 

Yexla udewwar ikeğğan 

Σmiruc abu lhiba 

I legrup-ik anda yella 

A ɛmiruc anda truḥeḍ 

Almi texla mezwara 

 

Asefru 2: 

A sibus a bu yweṭṭen 

Effeɣ-d kan d ayetmaten 

Tsekreḍ retisage 

Tenɣiḍ aɣyul d tɣeṭṭen 

A sibus a yudem n tculliṭ 

Effeɣ-d ar berra ad t-waliṭ 

Tsekreḍ retisage 

Tenɣiḍ aɣyul d tyaziḍṭ 

A sibus a bu leḥnak 

Iyyaɣ effeɣ-d d ayetma-k 

Tsekreḍ retisage 

Terriḍ-d tter deg lxalat 

 

Asefru 3 : 

A timesriffegt tamucart  

A tin zegzawen am taga 

Tsirekliḍ-d ar wedrar 

Tenɣiḍ arraw n tnina 

Tenɣiḍ-iyi baba ɛzizen 

Ulac win ad ibedden ɣer tewwurt 

Timesriffegt imi id ɛedda 

D lmateryal i ɛebba 

Win isɛan yiwen uwḥid 

Ur yeḥdir imi i teḥya 

 

 

Asefru 4:  

Aqlin am ṭṭir yufgen 

Ur nesɛi afriwen 

Σamayen-aya d taxmim 

Iyyaw ad nṣub ɣer tifra 

Mi nenwa d lehna 

Ad neqqim ad nestaɛfu  

Γef lwujuh n tesɛa 

D ukerṭuc yerɣa 

Tagi d lxedma n liblu 

Rṣaṣ yeṭṭarḍiq 

D rebbi id yefkan tuṣra 

Tilawin yelha lkurağ 

Nebɣa lmut ur tnufi ara 

 

 

Asefru 5 : 

Ḥuriya tejra ifires  

S idammen uḥuri i tesset 

Tağmaɛt imeqranen 

Si ɛebd rraḥman fares 

Ḥuriya tejra lfakya 

S idamen uḥuri i teswa 

Tajmaɛt imeqranen 

Si buɛlem uɛisa 

Ḥuriya tejra n ttmer 

S idammen uḥuri i tetmer 

Tajmaɛt imeqranen 

Si lwennas at weɛmer  

Ḥuriya tejra n ttefaḥ 

S idammen uḥuri ay teftaḥ 

Tajmaɛt imeqranen 

Si muḥend urabaḥ 

 

13_Amjahed: 

Asefru 1: 

Ass amenzu n yennayer 

I yegreɣ tiɣri 

I yigenni ad yerr awal 

Teḥzen taddart d tirni 

Immut ilemẓi 

Immut ur d ittuɣal ara 

Yeğğa-d dderya deg rebbi 

Leḥzen imeṭṭi 

A rebbi efk-iyi-d sbar 

Ass n lexmis f tesɛa 

Targagi lqaɛa 

Iḥzen ula d igenni 

Lɣaci usan-d merra 

Kul wa ansa id yusa 

Ruḥend ad zuren d tirni 

Ah aɛajaba 

Imi ur tuklal ara  

Iruḥ akken d ilemzi 

 

Asefru 2: 

A tamɣart anda-t mmi-m? 

Mmi ur sɛiɣ ara 

Aceḥal tesɛiḍ d dderya ? 

Ibesṭaḥ sɛiɣ sin 

Ameqran ur sɛiɣ ara 

Ay amɣar anda-t mmi-k? 

Mmi ğiɣ-t deg tesga 

Imi id ruḥeɣ ɣer ɣur-wen 

Ahat yedda d liflaga 

A tamɣart aceḥal tesɛiḍ 

A mmi ur sɛiɣ ara 

I mmi-m-nni amjahed? 

Ibestaḥ sɛiɣ sin 

Ameqran ur sɛiɣ ara 

Rebbi ad kem isebbar ayemma 

Deg umɣar-nni n baba 

Wwiɣ-t ar targa zliɣ-t 

Idammen uzlen d lḥemla 

A mmi imi d kečči telliḍ 

Am ticekki ur ğileɣ ara 

Imi wḍeɣ ɣer wayetma 

Ufiɣ-ten am yizmawen 

Zik lliɣ d amjahed 

Tura ad qleɣ d lyutna 

Ad ayi tefkem agalu 

Ad ayi ternum cciɛa 

D nekki i yezlan baba 

 

 

Asefru 3: 

Amjahed seddaw ilili 

Iluɛa-tid ccaf-is 

Yenna-as kkes abidi 

Amek ara kseɣ abidi 

Lxalat setrisiti 

Ttru ayizri-w 

Igɛeddan f uqerruy-iw 

Amjahed seddaw ukermus 

Iluɛa-tid ccaf-is 

Ina-as kkes abernus 

Amek ara kseɣ abernus 

Lxalat ččurent leḥbus 

Ttru ayizri-w 

Igɛeddan f uqerruy-iw 

Zḍiɣ-as i gma abidi 

Nwiɣ-as atiles 

Ad yetrini 

A tasa-w d gma ameɛzuz 

Ziɣen yenɣa-t ugumi 

Ttru ayizri-w  

Igɛeddan f uqerruy-iw 

Zḍiɣ-as i gma abernus 

Nwiɣ atiles ad yeḥmu 

A tasa-w d gma amaɛzuz 

Ziɣen tenɣayi-t labyu 

Ttru ayizri-w 

Igɛeddan f uqerruy-iw 

Zḍiɣ-as i gma ttqacer 

Nwiɣ ad tiles ad iqessar 

A tasa-w d gma amaɛzuz 

Ziɣen inɣat lɛeskar 

Ttru ayizri-w 

Igɛeddan f uqerruy-iw 

Asefru 4: 

Azekka ar lari ṣeṭtac 

Am dawiɣ lballiṭa 

Amer dargaz i telliḍ 

Ad tedduḍ d liflaga 

Yarmi daxeddaɛ amcum 

Timṭelt-ik deg tregwa 

Alah alah 

Iḍaq rruḥ 

Ijal lufan gedduḥ 

Azekka ar lari ṣeṭtac 

Amdawiɣ yidi aɛeqquc 

Amer dargaz i telliḍ 

Ad tedduḍ d su kertuc 

Imi d axeddaɛ amcum 

Timṭelt-ik deg tregwa 

Alah alah 

Ijal lufan gedduḥ 

 

Asefru 5: 

A yadrar Ukeffadu 

A win i mi zzin sedjaj 

Izedeɣ-it ccaɛb-nneɣ 

Wid-ak i yesɛan lkurağ 

Ad tḥeznemt a tilmeẓyin 

Tid-ak iyemmut zwağ 

Llah llah 

Iḍaq rruḥ 

Ijal lufan gedduḥ 

Ay adrar Ukeffadu 

A win i zzin s lluḥ 

Izedeɣ-it ccaɛb-nneɣ 

Wid-ak i seblen arruḥ 

Ad t-ḥeznemt a tilmeẓyin 

Tid- ak iyeğlen d timectaḥ 

Lah lah 

Iḍaq rruḥ 

Ijal lufan gedduḥ 

Asefru 6: 

A baryar bu isennanen 

Iyezzin i yimeɣdasen 

I yewwi wul-inu 

Amelyun d ibujilen 

Llah llah 

Iḍaq rruḥ 

Ijal lufan gedduḥ 

Yettru mmi-s umjahed 

Iguma ad isew ayefki 

Iger-as s irebbi i yemma-s 

I baba anda yettili 

Rebbi ak isebbar a mimi 

Baba-k yenɣa-t ugumi 

Llah llah 

Iḍaq rruḥ 

Ijal lufan gedduḥ 

Yettru mmi-s n umjahed 

Iguma ad isew zaɛtar 

Iger-as s irebbi i yemma-s 

I baba anda isafer 

Rebbi ak isebbar a mimi 

Baba-k yenɣa-t lɛeskar 

Llah llah 

Iḍaq rruḥ 

Ijal lufan gedduḥ 

Yettru mmi-s n umjahed 

Yegguma ad isew lqahwa 

Iger-as iɣallen i yemma-s 

I baba anda yella 

Rebbi ak isebbar a mimi 

Baba-k tenɣa-t fransa 

Llah llah 

Iḍaq rruḥ 

Ijal lufan gedduḥ 

 

 

 

Isental-nniḍen : 

Asefru Γef mmi 1: 

Zewğeɣ i mmi amenzu alah ala 

Σellaɣ tameɣra sezhu alah ala 

Asmi ɛeddan sebɛiyam alah ala 

Yanna-yi kker ad nebḍu wenest-iyi 

Zewğeɣ i mmi alemmas alah ala 

Ayen ceḍḥeɣ getmeɣra-s alah ala 

Asmi ɛeddan sebɛiyam alah alah  

Yeğğa yemma-s iruḥ wanest-iyi 

 

Asefru 2: 

Mugreɣ-d mmi deg uqbu alah ala 

Iwala-yid ittru alah ala 

Mačči d akrah iyi krah alah ala 

D tameṭṭut-is i yugad ad as-tebru wanest-iyi 

Mugreɣ-d mmi deg lexmis alah ala 

I wala-yid yebra i wallen-is alah ala 

Mačči d akrah i yikrah alah ala  

D lehdur n tmeṭṭut-is wanest-iyi 

Ikker-d mmi taṣebḥit alah ala 

Iruḥ ad iqḍu i yiḍulan alah ala 

Mačči d tismin i yusmeɣ alah ala 

Budeɣ-as rbaḥ ameqran alah ala 

D lḥeq-iw i ṭalabeɣ alah ala 

Fell-ak ur ganeɣ uḍan wanest-iyi 

Ikker-d mmi taṣebḥit alah ala 

Iruḥ ad iqḍu i lalla-s alah ala 

Mačči d tismin i yusmeɣ alah ala 

A rebbi aɛzizen arnu-as alah alah 

Iɣaḍ-iyi laɛtab-iw alah alah  

D wayen ɛetbeɣ fell-as wanest-iyi 

 

 Asefru ɣef temɣart 1:  

Tamɣart tettḥibi lyaɛut 

Tiɣimit-is ɣef tqarrumt 

Mi ara d-ikcem mmi-s 

Terra iman-is d taɛeggut 

Tamɣart tettḥibi ččina 

Tiɣimit-is ar lqaɛa 

Mi ara d ikcem mmi-s 

Terra iman-is d nniya 

Tamɣart tettḥibi ayefki 

Tiɣimit-is ɣef lkatri 

Mi ara d ikcem mmi-s  

terra iman-is tettsetḥi 

 

Asefru 2: 

Ccah ccah a tamɣart 

Mmi-m yefka-yi duru 

Sliɣ ur tebɣiḍ ara 

Ruḥ cekti ar lbiru 

Acu ara am-d-yini lbiru 

Ala lala lala  

Mmi-m tewwi-t mu stilu 

Iḥemmel-iyi wergaz-iw 

Yewwi-yid tibexsisin 

Niɣ-as efk-as i yemma-k 

Inna-d ad tečč tirṣaṣin 

Ala lala lala 

Iḥemmel-iyi wergaz-iw 

Yewwi-yid kilu n ttmar 

Niɣ-as efk-as i yemma-k 

Inna-d ad tečč ameṣmar 

Ala lala lala  

Ur umineɣ ara 

Ad tawim rray-iw 

Tamɣart temmut deg umnar 

As ttcuddun aɣesmar 

La ilaha ila llah 

Ur umineɣ ara 

Ad tawim array-iw 

Tamɣart temmut deg lḥara 

As ttɣumun s lfuḍa 

La ilaha ila llah 

 

 

Asefru n teslit : 

Argaz-iw, ayargaz-iw 

Am txatemt deg uḍad-iw 

A rebbi ṭewwel-as deg laɛmer 

D baba-s n warraw-iw 

Tamɣart-iw a tamɣart-iw 

Am ubali deg ufus-iw 

A rebbi ṭewwel-as deg laɛmer 

D jidda-s n warraw-iw 

Amɣar-iw, a yamɣar-iw 

Am ubarnus ɣef tuyat-iw 

A rebbi ṭewwel-as deg laɛmer 

D jeddi-s n warraw-iw 

Alewes-iw ayalwes-iw 

Am ssaɛa deg iɣil-iw 

A rebbi ṭewwel-as laɛmer 

D ɛemmi-s n warraw-iw 

Talwest-iw a talwest-iw 

Am uxelxal deg ufus-iw 

A rebbi ṭewwel-as deg laɛmer 

D ɛemti-s n warraw-iw 

Tanuṭ-iw a tanuṭ-iw 

Am umesmar deg ul-iw 

A rebbi senqes-as deg laɛmer 

D taɛdawt n warraw-iw 

 

Asefru ɣef tlawin: 

Ccac i raden yura 

Fesreɣ-t f yiri n tala 

Amek ara siniɣ anɛam 

I win ur bɣiɣ ara 

Ccac i raden mellul 

Fesreɣ-t f yiri n lebyur 

Amek ara siniɣ anɛam 

I win ur bɣiɣ ara 

Yessetma a tiḥdayin 

Zwağ mebla rriḍa dirit 

Limer mačči d leḥya i setḥeɣ 

Ad qleɣ d ajgu i tala 

Yessetma deg zal cwit 

Deg iḍ id ḍarru lmeḥna 

Yessrtma a tiḥdayin 

Zwağ mebla rriḍa dirit 

Limer mačči d leḥya i setḥeɣ 

Ad qleɣ d ajgu i tiqit 

Yessetma deg zal cwit 

Deg id tḍerru-d twaɣit 

Ur s-samaḥeɣ i baba 

Iyi fkan ur ɛlimeɣ 

Ass mi qqaren lfatiḥa 

Nekk deg uzniq tturareɣ 

A yixef n jeddi d ɛemmi 

Ad awḍeɣ ad uɣaleɣ 

 

Asefru ɣef lemxiqan 1: 

A ṭezdam-iw uɛeqquc 

A yemma zher-iw ixuc 

Ulac laman deg yergazen 

Ttneqlaben am ukerṭuc 

A ṭezdam-iw uflali 

A yemma zher-iw yarwi 

Ulac laman deg yergazen 

Ttneqlaben am lyali 

A ṭezdam-iw lqaṭifa 

A yemma zher-iw yenza 

Ulac laman deg yergazen 

Ttneqlaben am ccetwa 

Tislit-iw am umeqyas 

Ataksi tɛedda ar yemma-s 

Wekleɣ-am sidi rebbi 

Tamɛict-iw akk s lweswas 

Tislit-iw am ubrasli 

Ataksi tɛedda amarci 

Wekleɣ-am sidi rebbi 

Tamɛict-iw akk s likaci 

 

 

 

Asefru 2: 

Abrid-iw iṭṭul 

Ad ruḥeɣ ar sidi sliman 

Leɛqel yenhewwal 

D netta id imawlan-iw 

Ttuɣ iman-iw 

Fkiɣ-as lebɣi i tayri 

Xaqeɣ xaqeɣ yeččur wul-iw 

Ḍaqeɣ bɣiɣ ad sraffeg-aɣ 

Ad xedmeɣ lebɣi i rray-iw 

Γef wergaz nṣaf n yyiḍ 

Ad yeqqim alama d laɛca 

Ayi-d-yawi tabagit 

Σuhdeɣ ur ɛlleɣ lmakyağ 

Γer wergaz ur nɛil axxam 

Ad yeqqim alama d laɛca 

Ad iyi-d yawi afermağ 

ɛuhdeɣ ur ɛelleɣ lɣissil 

Γer wergaz ur nettḥibi 

Ad yeqqim alami d laɛca 

Ayi-d-yawi ayefki 

Σuhdeɣ ur lsiɣ atriku 

Ar wergaz n ddaɛwessu 

Ad yeqqim alma d laɛca 

Ad ayi-d-yawi lgaṭu 

Σuhdeɣ ur lsiɣ llebsa 

Γer wergaz ur nesɛi tasa 

Ad yeqqim alama d laɛca 

Ayi-d yawi cakula 

Σuhdeɣ ur lsiɣ apinwar 

Γer wergaz ur nettcawar 

Ad yeqqim alama d laɛca 

Ayi d yawi abagar 

Xaqeɣ xaqeɣ yeččur wul-iw ḍaqeɣ 

Bɣiɣ ad sraffeg-aɣ 

 

Asefru ɣef lzayer: 

Lzayer ul-is yeḥzen 

Teḥzen ɣef tarwa ɛzizen 

Ğğan tamurt lejdud 

Σemren timura medden 

Lzayer yeḥzen wul-is 

Anida llan warraw-is 

Ğğan tamurt lejdud 

Kul yiwen iruḥ iman-is 

Ğğan tamurt lejdud 

Kul yiwen iruḥ iman-is 

Lzayer teḥzen tasa-s 

Anida tella tarwa-s 

Ğğan tamurt lejdud 

Σemren tarwa leğnas 

Cegɛeɣ tabrat deg genni 

Ad teɣren  limigri 

Fell-as iɛeddan laɛwam 

Temmut baba-as ur t-yeẓri 

A ṭṭir lhawa 

Nectaq ad narwu tarwa 

Ben salaḥ fhem iman-ik 

Σyan deg-k lqum-ik 

Niɣ-ak ruḥ ad truḥeḍ 

Tura yewweḍ-d lwaqt-ik 

 

Asefru ɣef tejmaɛt: 

A lqayed ferḥeɣ 

Mi d ufiɣ tajmaɛt telli 

Kunwi aya tejmaɛt 

A lebsa ubidi 

Rezqeɣ-awen lğennet 

Wamma ddunit d lfani 

A lqayed ferḥeɣ 

Mi d-ufiɣ tajmaɛt teččur 

Rezqeɣ-awen leğennet 

Wamma ddunit d mleɣrur 

A lqayed ferḥeɣ 

Mi d-ufiɣ tajmaɛt tella 

A kunwi a ya tejmaɛt 

A lebsa lgusṭa 

Rezqeɣ-awen lğennet 

Wamma dunnit d lemɛira 

Asefru ɣef yiɣi: 

Sendu sendu a yiɣi 

Tefkeḍ-d udi d amellal 

Akken ara neččar abuqal 

Ndu ndu ayiɣi 

Efk d tawaract n wudi 

Akken it-nettmeni 

Taxsayt i ḥazen ifassen 

D kem isɛiɣ d lbaḍna 

Ula ma llaz yettwassen 

Lḥif yezzuzen-it ccan 

Nusa-d ɣur-m ad nessendu 

Iɣi ad yendu yefru 

S lfeḍl-ik a baba-inu 

Sendu sendu ayiɣi 

Akken ara neččar abuqal 

Ndu ndu a yiɣi 

Efk-d tawaract n wudi 

Akken i-tt-nettmenni 

 

 Asefru ɣef ucekker n taddart n Uwrir: 

Berzeɣ-awen abrid 

Ulac-awen iḍɣaɣen 

Kunwi a yat Uwrir 

A taddart yedduklen 

Berzaɣ-awen abrid 

Ulac-awen rrif 

Kunwi a yat Uwrir 

A taddart n nnif 

Berzeɣ-awen abrid 

Rrif ur yelli 

Kunwi a yat Uwrir 

A taddart lɛali 

Berzeɣ-awen abrid 

Ẓẓiɣ remman 

Kunwi a yat Uwrir 

A taddart yelhan 

 

 Asefru ɣef yir tislit 

A tislit ur nettsetḥi 

Nniɣ-am ur ttɛanad tamɣart  

Tamɣart d lyuṭma lpari 

Ma d argaz-im ad am tefk-aɣ 

Nekki ɣur-i akarni 

A tislit ur nettmeyyiz 

Nniɣ-am ur ttɛanad tamɣart 

Tamɣart d lyuṭma legniz 

Ma d argaz-im ad am-tefk-aɣ 

Nekki ɣur-i ddubiz 

A tislit ur nleḥḥu 

Nniɣ-am ur ttɛanad tamɣart 

Tamɣart d lyuṭna liyu 

Ma d argaz-im ad am-tefk-aɣ 

Nekki ɣur-i luru 

 

Asefru ɣef yir tagmat 

Beddeɣ-as i dadda f lḥara  

A dadda aɣ-iyi lḥağa 

A weltma ur m-ttaɣaɣ ara  

Alah alah 

Tinna ik-mi d-iğğan tarka 

Beddeɣ-as i dadda f tewwurt 

A dadda aɣ-iyi taqendurt 

A weltma ur mettaɣaɣ-ara 

Alah alah 

Tinna ik-mi d-iğğan temmut 

Beddeɣ-as i dadda ar wemnar 

A dadda aɣ-iyi sebbaḍ 

A weltma ur mettaɣaɣ ara 

Alah alah  

tinna ik-mi d-iğğan tsufar 

 

 

 

 

 

 

Asefru ɣef yir zher 

A yala yalala 

Yegguma ayi-yaɣ ssaɛa 

A yala yalala 

Yenna-yi ur teɣriḍ ara 

A yala yalala 

Yağğa-yi ğleɣ ɣef yemma 

A yala yalala 

Rniɣ lḥec tuga 

A yala yalala 

Amer ḥṣiɣ ad ndemeɣ 

Wellah ur zwiğ-aɣ 

Ar d qimeɣ am zik-nni 

A yala yalala 

Yegguma-ayi yaɣ abrasli 

A yala yalala 

Yenna-yi d yir kemmi 

A yala yalala 

Yağğa-yi ğleɣ ɣef yemma 

A yala yalala 

Yarmi d ɣliɣ f lɛali  

A yala yalala 

Amer ḥṣiɣ ad ndemmeɣ 

Wellah ur zwiğeɣ 

Ar d qimeɣ am zik-nni 

A yala yalala 

Yegguma-ayi yaɣ taqendurt 

A yala yalala 

Yanna-yi mačči getmurt 

A yala yalala 

Yeğğa-yi ğleɣ ɣef yemma 

A yala yalala 

Yarmi d-ɣliɣ f tzemmurt 

A yala yalala 

Amer ḥṣiɣ ad ndemeɣ 

Wellah ur zwiğeɣ 

Ar d qimeɣ am zik-nni 

A yala yalala 

Yegguma-ayi liklakiṭ 

A yala yalala 

Yenna-yi ugadeɣ ad teɣliṭ 

A yala yalala 

Amer ḥṣiɣ ad nedemeɣ 

Wellah ur zwiğeɣ 

Ar deqqimeɣ am zik-nni . 

 Asefru ɣef tayri : 

Mi ara kezrent wallen-iw  

Ul-iw la yettargigi 

Ṣṣifa-k tewwi leɛqel-iw  

D kečč kan i yettwali  

Wis ma ad k-afeɣdeg ubrid-iw  

Akken lwaḥid ad nili 

Maɛna iɣzer yewwi zzher-iw  

Itri-w iɣab zdat-i 

Akka i tga tayri-w 

Si lğiha-w i d-tefrari. 

Asefru ɣef yir imdukal : 

Widak i ḥesbeɣ d ayetma  

Tejmeɛ-iyi yid-sen tayri 

Fkan afus deg-i 

Ur s-gin i tegmat lqima 

Ur s-d-tegri lmaɛna  

Ul-iw fell-asen yeḥzen  

Azekka ad xelṣen  

Ad d-mektin ayen iɣ-ijemɛen 

Γas ruḥet sumḥeɣ-awen  

Ma isumeḥ-awen rebbi 

Ussan yelhan fukken  

Tagmat tebḍa d iceqfan  

Imdanen ttazalen ɣef uɛebbuḍ 

Asefru ɣef tezmert : 

A win yettrun idammen  

ɣef tezmert-iw ɛzizen  

asmi lliɣ deg lḥayat-iw  

xedmeɣ ulama f medden 

Ma d tura teɣli tezmert-iw 

Ttawiɣ lewhi s wallen  

Awin yettrun idammen  

ɣef tezmert-is tamaɛzuzt 

asmi lliɣ deg lḥayat-iw 

xedmeɣ ibesti ur iyi-xus  

tura aglim yeɣli deg lqaɛa 

aglim yuɣal d lmeḥbus. 

